
8-mart — Xalqaro xotin-qizlar kuni

AYOLLARI BAXTLI YURTNING YO‘LI YORUG‘, 
ISTIQBOLI CHAROG‘ONDIR

Inson qadrini yuksaltirish 
va erkin fuqarolik 
jamiyatini yanada 
rivojlantirish orqali 
xalqparvar davlat barpo 
etish mamlakatimizdagi 
islohotlarning bosh 
maqsadi. Jamiyat 
va davlatning qay 
darajada xalqparvar 
hamda adolatli ekani 
esa xotin-qizlarga 
boʻlgan munosabat 
va gʻamxoʻrlik bilan 
belgilanadi. Shu bois, 
xotin-qizlarning huquq 
va manfaatini taʼminlash, 
oʻqishi, ishlashi, 
salomatligi, oilasi uchun 
sharoitlar yaratish 
masalasi taraqqiyot 
yoʻlini koʻzlagan har bir 
davlat siyosatida ustuvor 
oʻrin egallaydi.

Bunday ezgu maqsad rivojlanishning yuksak 
marralarini koʻzlab ilgarilab borayotgan yangi 
Oʻzbekiston siyosatining ham ustuvor yoʻna­
lishiga aylangan. Keyingi yillarda huquqiy-tash­
kiliy, ijtimoiy-iqtisodiy va boshqa sohalarda 
amalga oshirilayotgan muhim chora-tadbirlar 

bunga misol boʻla oladi. Xususan, soʻnggi yillar­
da xotin-qizlarning huquq va manfaatlarini hi­
moyalash, ijtimoiy qoʻllab-quvvatlash boʻyicha 
qator institutsional oʻzgarishlar amalga oshirildi.

Prezidentimizning 2022-yil 7-martdagi 
“Oila va xotin-qizlarni tizimli qoʻllab-quv­

vatlashga doir ishlarni yanada jadallashtirish 
chora-tadbirlari toʻgʻrisida”gi farmoni bu 
jabhadagi ishlar koʻlamini kengaytirishga xiz­
mat qilmoqda.

Taʼlim odimlari

Biz va dunyo

VATAN TARAQQIYOTI YETUK VA 
BILIMLI YoSHLAR QO‘LIDA

Biz yashab turgan zamindan dunyo ilm-fani tamadduniga 
beqiyos hissa qoʻshgan ulugʻ allomalar koʻp yetishgan. 
Beruniy, Ibn Sino, Muhammad Xorazmiy, Mirzo Ulugʻbek, 
Ahmad Fargʻoniy kabi bobolarimizning aql-zakovati va buyuk 
kashfiyotlari dunyo ahlini hanuz hayratga solib kelmoqda. Ilm-
fan sohasidagi uygʻonishlar — Birinchi va Ikkinchi Renessans 
aynan bizning diyorimizda vujudga kelgani ham haqiqat. 
Bugungi navqiron avlod orasidan oʻsha ajdodlarimiz yaratgan 
ixtiroyu  kashfiyotlarni takrorlashga qodir yoshlar yetishib 
chiqishiga puxta zamin hozirlanmoqda.

Prezidentimiz raisligida 5-fevral kuni ijtimoiy 
sohalardagi ustuvor vazifalar muhokamasi yuzasi­
dan oʻtkazilgan videoselektor yigʻilishidan soʻng 
yuqoridagi fikrlar xayolimdan oʻtdi. Yigʻilishda 
ustuvor vazifalar bir maqsadga — taʼlim sifatini 
zamon talabi darajasida tashkil etishga qaratildi. 
Bunga erishish uchun taʼlim muassasalarining 
moddiy-texnik bazasini mustahkamlash, peda­
gog-murabbiylar mahoratini oshirish, taʼlimga 
innovatsion texnikalarni joriy etish, oʻquvchilar 

bilimini baholashning yangi tizimini yaratish, 
oʻgʻil-qizlarni kasb-hunarga yoʻnaltirish muhim 
ahamiyat kasb etadi. 

Jizzax viloyatida mavjud 558 ta taʼlim muassa­
sasida yoshlarga bilim berish uchun yetarli sharoit va 
imkoniyatlar yaratilgan. Umumiy oʻrta taʼlim mak­
tablarida tahsil olayotgan 266 ming 796  oʻquvchiga 
23 ming 232 oʻqituvchi saboq bermoqda. Oʻtgan yili 
141 ta taʼlim maskanida qurilish-taʼmirlash va jihoz­
lash ishlari amalga oshirildi. Bu ishlarga 105 milliard 
soʻm mablagʻ yoʻnaltirildi. 

Konstitutsiyamizga muvofiq, zamonaviy va si­
fatli bilim olishga har bir oʻquvchi haqli. Demak, 
oʻqituvchi buning uddasidan chiqishi — oʻz ustida 
ishlashi lozim. Oʻquvchilarning ilgʻor texnologi­
yalar asosida bilim olishi muhim. Buning uchun 
oʻtgan yili viloyatdagi 223 ta umumiy oʻrta taʼlim 
maktabi 3557 ta zamonaviy kompyuter texnikasi, 
44 ta maktab elektron doska, 14 maktab esa robo­
totexnika vositalari bilan taʼminlandi. 

Iftixor

GULLAR VODIYSIDA 
UMIDLAR O‘SAR

Kishi tugʻilib oʻsgan vatani, xalqi uchun xizmat qilishi shart. Bu uning 
farzandlik farzi hisoblanadi. Shu bois, xizmati uchun inson biron 
manfaat kutmaydi. Halol mehnat bilan oila tebratib, el-yurt oldida yuzi 
yorugʻ boʻlsa, yetarli deb hisoblaydi. 

Inson qadri hamma narsadan ustun boʻlgan 
mamlakatlarda fuqarolarning ana shu oddiy 
mehnati ham yuksak qadr topadi. Oʻrni 
kelganda ragʻbatlantiriladi. 

Prezidentimiz farmoni bilan “Mehnat 
shuhrati” ordenini olganim haqidagi xabarni 
eshitganimda quvonchdan koʻnglim yorishdi. 
Quvonch va hayajon aralash ajib bir tuygʻuni 
his etdim... Bu hayajon va quvonchni soʻz 
bilan ifodalab boʻlmaydi.

Shu bilan birga, oltmish yillik mehnat 
faoliyatim koʻz oldimdan oʻtdi. Oʻtgan 
yarim asrdan ziyod vaqt ichida men tugʻilib 
oʻsgan diyor, qadim va navqiron Toʻrtkoʻl, 
Qoraqalpogʻiston xalqi quvonchli damlar 
bilan birga sinovlarni ham boshidan oʻtkazdi. 
Bilasizmi, Toʻrtkoʻl toʻrt tomoni koʻl 
degan maʼnoni beradi. Bir paytlar daryo 
toshgani bois, qadimgi toʻrtkoʻlliklar bir 
oz yuqoriga koʻchishga majbur boʻlgan. 
Keyinchalik Orol muammosi boshlandi. 

Suv tanqis boʻldi. Toʻrtkoʻl choʻlga aylandi. 
Xalqimiz hayotsevarligi bois, oʻsha paytlarda 
tumanimizni choʻl emas, Toʻrtgul deb atar 
edi. Koʻpning duosi koʻl degani shu boʻlsa 
kerak, bugun Ustyurt kengliklari rostdan ham 
gullayapti. Orol dengizining qurigan joylari 
oʻrnida xalqimizning orzulariday nihollar 
koʻklay boshladi. Shu haqida oʻylaganimda 
vatan madhi uchun yozgan sheʼrim yodimga 
tushadi:

“Gullar vodiysida umidlar oʻsar,
Uylarning toʻrini beshiklar bezar,
Oq tonglarni kutib shamollar esar,
Onalari suyuk Oʻzbekistonim,
Kelajagi buyuk Oʻzbekistonim!”
Darhaqiqat, bir paytlar suvi chekingan 

Orol oʻrnida bugun umid oʻsmoqda. U 
yaqin yillarda kattagina oʻrmon boʻlib boʻy 
koʻrsatadi. 

Xotira uyg‘onsa go‘zal

Farg‘onaning 
  
 lolasi

“O‘ZBEKISTON – 2030” STRATEGIYASINING 
USTUVOR YO‘NALISHLARINI AMALGA 
OSHIRISH DOIRASIDAGI ISHLARNING 

BORISHI KO‘RIB CHIQILDI

“Oʻzbekiston — 2030” strategiyasining 
borishi va uni joriy yilda amalga oshirish 
boʻyicha Davlat dasturining ijrosi koʻrib 
chiqildi. Oʻzbekistonning JSTga kirish 
boʻyicha muzokaralar jarayoni doirasidagi 
ishlarni faollashtirish, jumladan, milliy nor­
mativ-huquqiy hujjatlarni tashkilot talabla­
riga uygʻunlashtirish masalalari muhokama 
qilindi.

Ichimlik suv taʼminoti, maktablar infratu­
zilmasini yaxshilash, onkologik kasalliklar­
ning oldini olish, davlat xizmatida sifatni  

O‘zbekiston Respublikasi Prezidenti Shavkat Mirziyoyev 
6-mart kuni iqtisodiy rivojlanish, samarali boshqaruv va 

xalqaro hamkorlik masalalari bo‘yicha maslahatchi Suma 
Chakrabarti bilan uchrashuv o‘tkazdi.

oshirish va raqobatni taʼminlash borasida­
gi loyihalar boʻyicha aniq amaliy choralarni 
davom ettirish zarurligi taʼkidlandi.

Uchrashuvda Oʻzbekistonning investit­
siyaviy jozibadorligini oshirish, jumladan, 
investorlar huquqlarini himoya qilish kafolat­
larini kuchaytirish masalasiga eʼtibor qaratil­
di. Shu maʼnoda, maslahatchi ilgʻor xalqaro 
amaliyotni hisobga olgan holda tijorat nizola­
rini hal qilishning aniq mexanizmlarini taklif 
etdi.

OʻzA

TOSHKENT VILOYATI TUMAN VA SHAHARLARIDAGI 
“O‘SISH NUQTALARI” TAHLIL QILINDI

Prezident Shavkat Mirziyoyev 6-mart kuni Toshkent viloyatining tuman va 
shaharlaridagi imkoniyatlarni to‘liq ishga solish chora-tadbirlari 

yuzasidan yig‘ilish o‘tkazdi.

jaHon turizm sanoatida 
muHim voQelik

Xorijiy ommaviy axborot  
vositalari  va  ekspertlar 

“2027-yil — Xalqaro barqaror 
va yashovchan turizm yili” 

rezolyutsiyasi haqida

Toshkent viloyatida 15 ta tuman va 7 ta 
shahar bor. Hudud qulay geografik makonda, 
voha va vodiy viloyatlarini poytaxtimiz bi­
lan bogʻlaydigan muhim transport yoʻlagida 
joylashgan.

Lekin viloyatning iqtisodiy rivoji mavjud 
salohiyatga umuman mos emas. Na savdo, 
na yer-suv, na transport-tranzit imkoniyat­
laridan toʻla foydalanilyapti. Baʼzi koʻrsat­
kichlar bunday qulayliklar boʻlmagan ayrim 
chekka hududlardagidan ham past.

Tanqidiy ruhda oʻtgan yigʻilishda ishga 
solinmayotgan imkoniyatlar, bu boradagi 
sustkashliklar koʻrsatib oʻtildi.

Poytaxtimiz jadal rivojlanayotgani hol­
da uning yonidagi viloyat hududlari bu 
surʼatdan ortda qolmoqda. Masalan, Tosh­
kent, Zangiota, Qibray, Yuqori Chirchiq, 
Oʻrta Chirchiq tumanlarida sanoat hajmi 
yondosh poytaxt tumanlariga nisbatan bir 
necha barobar kam. Qurilish sohasida ham 
shu ahvol.

Bir qator kichik tadbirkorlar faoliyatini 
toʻxtatgan. 29 ta yirik korxonada hamda 
Bekobod va Yangiyoʻl shaharlarida ishlab 
chiqarish kamaygan. Viloyatda ekin yerlari 
koʻp boʻla turib, Andijon bilan deyarli bir xil 
hajmda mahsulot yetishtirilgan.

Hududlarning bor salohiyati daromadga 
aylanmayapti. Sababi “oʻsish nuqtalari”ni 

topish va ishga solish boʻyicha hokimlarda 
tashabbus yetishmayapti. Ayrim hokimlar 
hatto oʻz hududida “pastga tushmagan”, tad­
birkorni qoʻllab-quvvatlash, ish oʻrinlarini 
koʻpaytirishga harakat qilmagan.

Yigʻilishda viloyatdagi shahar va tuman­
lar mutasaddilari oʻz faoliyatida oʻzgarish 
qilmasa, lavozimiga loyiqligi koʻrib chiqili­
shi toʻgʻrisida ogohlantirildi.

Davlatimiz tomonidan ular uchun bar­
cha imkoniyatlar yaratilgan. Lekin hamma 
tumanlarda ham rivojlanish bir xil emas. 
Xususan, Parkent, Yangiyoʻl, Chinoz va 
Oqqoʻrgʻon tumanlarida turizm, tranzit va 
iqtisodiy qulayliklar koʻp boʻlsa-da, taraqqi­
yotdan orqada. Shu bois, Prezident top­
shirigʻiga muvofiq, ulardagi haqiqiy holat, 
imkoniyatlar va tadbirkorlarning takliflari 
oʻrganildi.

Yigʻilishda shu boradagi tahlillar, mazkur 
tumanlarning “oʻsish nuqtalari” taqdimot 
qilindi.

Jumladan, Parkent tumanining xushman­
zara joylariga olib boruvchi yoʻllarni taʼmir­
lash, mikroavtobuslar qatnovini tashkil etish, 
yoʻl boʻyida savdo va xizmat koʻrsatish 
shoxobchalari qurish uchun tadbirkorlarga 
yer ajratish taklif etilmoqda. Parkentsoy, 
Qizilsoy va Chovlisoyning muhofaza hudu­
dini aniq belgilash va qirgʻoqlarini mustah­

kamlash orqali boʻshaydigan yerlardan sa­
marali foydalanish ham mumkin.

Yangiyoʻl tumanida “loyiha qilaman, in­
vestitsiya olib kelaman”, degan tadbirkorlar 
juda koʻp. Lekin loyihalar uchun yer topish 
muammo. Shu bois, hozirda boʻsh turgan 
inshootda oziq-ovqat va gigiyena mahsu­
lotlariga ixtisoslashgan kichik sanoat zonasi 
tashkil etish koʻzda tutilmoqda.

Chinoz tumanida savdo-koʻngilochar 
majmua va zamonaviy baliq bozori bar­
po etish, yoʻl boʻyida savdo va xizmatlarni 
kengaytirish, xonadonlarda issiqxonalarni 
koʻpaytirish kabi imkoniyatlar hisob-kitob 
qilingan.

Oqqoʻrgʻonda sanoat rivojlanmagani sa­
babli koʻplab xotin-qizlar Toshkent shahri 
va boshqa tumanlarga qatnab, toʻqimachilik 
korxonalarida ishlamoqda. Shunday kor­
xonalarni tumandagi boʻsh binolar oʻrnida 
tashkil qilish rejalashtirilgan.

Davlatimiz rahbari tumanlar iqtisodi­
yotini sogʻlomlashtirish boʻyicha choralarni 
koʻrsatib oʻtdi. Mutasaddilarga viloyatning 
barcha hududlarini shunday tahlil qilib, 
qoʻshimcha “oʻsish nuqtalari”ni aniqlash, 
daromad manbalarini koʻpaytirish vazifasi 
qoʻyildi.

Bu borada bir qator rejalar ham bor. Xu­
susan, Ohangaron tumanida Oʻzbekiston — 

Vengriya sanoat zonasi tashkil etilib, 100 
million dollarlik loyihalar joylashtiriladi. 
Angren erkin iqtisodiy zonasida maishiy tex­
nika, metall prokat, meva-sabzavotni qayta 
ishlash boʻyicha 400 million dollarlik, “Eltex 
industrial” texnoparkida 260 million dollar­
lik loyihalar amalga oshiriladi.

Yigʻilishda toʻgʻridan-toʻgʻri xorijiy in­
vestitsiyalar jalb qilib, iqtisodiy-ijtimoiy 
loyihalarni jadallashtirish masalalari koʻrib 
chiqildi. Poytaxtdagi sanoat korxonalarini 
bosqichma-bosqich shahardan tashqariga 
koʻchirish rejalashtirilgani, bu Toshkent 
viloyati uchun katta imkoniyat ekani taʼkid­
landi.

Oʻzini oʻzi band qilgan insonlarning 
kichik biznesga oʻtishi, faoliyatini toʻxtatgan 
tadbirkorlarning ishini yana tiklashiga koʻ­
maklashiladi. Tomorqalarda Chinoz tajribasi 
boʻyicha ixcham issiqxonalar, kooperatsiya 
asosida mahsulotlarni saqlash va qayta ish­
lash majmualari tashkil etiladi.

Shuningdek, joriy yilda mahalliy va xo­
rijiy turistlar sonini 5 millionga, turizmda 
eksportni kamida 300 million dollarga yet­
kazish choralari boʻyicha fikr almashildi.

Xotin-qizlar va yoshlarni kasbga oʻqitish 
hamda bandligini taʼminlash masalalariga 
ham alohida eʼtibor qaratildi.

OʻzA

Guliston ANNAQILICHEVA,
“Qoraqalpoq adabiyoti” 
gazetasi bosh muharriri,
“Mehnat shuhrati” 
ordeni sohibasi

Mayramxon ERGAZIYEVA, 
doʻppidoʻz, “Doʻstlik” ordeni 
sohibasi

Biz va dunyo

Tan olish kerak, bugun Qoraqalpogʻis­
ton jadal rivojlanayotgan hududga aylanib 
ulgurdi. Birgina yangi Moʻynoq misolida 
xalqimiz qalbiga umid, ertangi kunga 
ishonch uygʻondi. Ishlab chiqarish, sayyohlik 
va boshqa koʻplab sohalardagi jiddiy 
oʻzgarishlar moʻynoqliklarning hayotida tub 
burilish yasadi. 

Bir vaqtlar Qoraqalpogʻiston qora­
koʻlchilikda yetakchi edi. Keyinchalik 
tabiatdagi muammolar sabab bu soha ham 
yoʻqlikka yuz tutgandi. Oxirgi yillardagi 
oʻzgarishlar sabab dashtlardagi quduqlar 
qayta oʻzlashtirildi. Ulardan suv chiqishi 

Turmush oʻrtogʻim nafaqaga chiqqanidan 
keyin hunarmandlik bilan astoydil shu­
gʻullanishga qaror qildik. “Hunarmand” 
uyushmasiga aʼzo boʻldik. Qarangki, biz aʼzo 
boʻlishimiz bilanoq Margʻilonda ipakchilik 
festivali oʻtkazildi. Festival doirasida oʻtkazilgan 
hunarmandlik koʻrgazmasiga biz ham taklif 
qilindik. Oʻsha paytdagi imkoniyatimiz uchun 
anchagina boʻlgan mahsulotlarimizni ikki 
kunda sotib boʻlib, yana sovgʻa-salomlar bilan 

Xususan, “BNN Breaking” xalqaro 
axborot agentligi mazkur hujjatning qabul 
qilinishini “jahon turizm sektoridagi muhim 
voqea” sifatida baholadi. Taʼkidlanishicha, 
BMT tomonidan 2027-yil Xalqaro barqaror 
va yashovchan turizm yili, deb eʼlon qilinishi 
sayyohlik sanoati oldida turgan murakkab 
muammolarni tan olish va hal qilish yoʻlidagi 
muhim qadam boʻldi. Rezolyutsiya yanada 
barqaror, yashovchan va inklyuziv turizm 
sektorini yaratish uchun hamkorlik hamda 
innovatsiyalarni ragʻbatlantirib, kelajak uchun 
aniq yoʻnalishlarni belgilab beradi.

“Xalqaro barqaror va yashovchan turizm 
yili iqtisodiy oʻsish, atrof-muhit muhofazasi va 
ijtimoiy adolat oʻrtasidagi uygʻun muvozanatga 
intilib, sanoatning sayyoramiz hamda uning 
aholisiga taʼsirini qayta aniqlash uchun noyob 
imkoniyat taqdim etadi”, deyiladi “BNN 
Breaking” tarqatgan maqola xulosasida.

Jahon sayyohlik tashkiloti (UNWTO) 
2027-yilning  Xalqaro barqaror va ya­
shovchan turizm yili, deb eʼlon qilinishi 
turizmning barcha uchun yaxshiroq dunyo 
barpo etishdagi rolining yaqqol eʼtirofi 
ekanini taʼkidladi. “Bu sayyohlik kuchli va 
har qanday qiyinchiliklarga samarali dosh 
bera oladigan darajada xilma-xil boʻlishini 
taʼminlash uchun birgalikda ishlash 
imkoniyatidir”, deyiladi tashkilot xabarida.

UNWTO, shuningdek, Oʻzbekistonga 
va ushbu hujjatning 80 dan ortiq boshqa 
hammualliflariga rezolyutsiya tashabbuskorligi 

bilan chorvachilik rivoj topa boshladi. 
Mana endi yana qorakoʻlchilikka katta 
eʼtibor qaratilmoqda. Shuning oʻziyoq 
dashtda, chorva bilan kun koʻradigan od­
diy odamlarning ijtimoiy-iqtisodiy muam­
molarini hal etmoqda. 

Prezidentimizning Orolboʻyida turizmni 
rivojlantirish bilan bogʻliq tashabbuslari 
ham samara berdi. Bugun nafaqat yurtimiz 
va qoʻshni davlatlar, balki dunyoning turli 
mintaqalaridan kelayotgan mehmonlarning 
katta qismi aynan Qoraqalpogʻistonni koʻrish 
uchun kelayotgani odamni quvontiradi. 
Xalq orasida tuya choʻkdi, degan ibora 
bor. Tuya ikki holatda choʻkadi. Biri qorni 
toʻyganida. Ikkinchisi, karvonsaroyga 
yetganida. Bugun ana shu ikki sabab 
tufayli ham Qoraqalpogʻistonda tuyalar 
choʻkmoqda. Yuqorida aytganimizdek, 
quduqlar qazilib, yaylovlarimiz obod boʻldi. 
Islohotlar samarasi oʻlaroq ishlab chiqarish, 

tadbirkorlik, turizm kabi iqtisodiyotning 
drayver sohalari rivojlanmoqda. Natija ham 
shunga yarasha quvonchli. Qadim ibora bilan 
aytganda, dunyoning tijorat ahlini oʻziga 
rom etadigan karvonsaroyiga aylanyapti. 

Bu yil bahor Qoraqalpogʻistonga bosh­
qacha keldi. Davlatimiz rahbari Xorazm­
ga tashrifi chogʻida yangi bunyod etilgan 
koʻprikni ochib berdi. Doʻstlik koʻprigi 
xalqimiz uchun juda katta tuhfa boʻldi. Bu 
inshoot nafaqat masofani, balki dillarni 
ham yaqinlashtirdi. Shu paytgacha odam­
lar oʻtgan asrning elliginchi yillaridagi 
eski ponton koʻprikdan foydalanib kelar­
di. Doim bahorda muz erib, daryoda suv 
koʻpayishi bilan u jiddiy shikastlanardi. Bu 
daryoning ikki tomonidagi aholiga qiyin­
chilik tugʻdirardi. Masalan, Amudaryo tu­
mani aholisi avtomobilda Nukusga borish 
uchun Urganch va Beruniy orqali yurish­
ga majbur edi. Buning uchun qoʻshimcha 

qaytganimiz bizni ruhlantirib yubordi. Shu 
tariqa faoliyatimizni yanada kengaytirish, yangi 
mahsulotlar yaratishga kirishib ketdik.

Har yili koʻrgazmalar, tadbirlar, bayramlarda 
qatnashib, xaridorlar eʼtiborini tortdik, oʻzaro 
tajriba almashish, savdo-sotiq borasida tanish-
bilishlar orttirdik. Respublikamizning barcha 
hududlarini kezdik, har yerning oʻz qadriyatlari, 
anʼanalari oʻziga xosligini hunarmandlarning 
qoʻl mehnatlarida koʻrdik, his qildik. Eng 
muhimi, ular bilan tajriba almashdik. 

Oʻzimiz yashayotgan hududdagi taʼlim 
muassasalarining barchasi, hunar maktablari 
takliflari bilan uchrashuvlar oʻtkazib, yoshlar uchun 
mahorat darslari tashkil qilamiz. Shogirdlikka 
keladiganlarga eshigimiz doim ochiq. Yosh avlodga 
milliy hunarlarimizni oʻrgatishni eng savobli, 
xayrli ish deb bilamiz. Andijon viloyati hokimligi 
ham mehnatlarimizni qadrlab, imtiyozli kredit 
asosida koʻp qavatli uylardan xonadon olishimizga 
yaqindan amaliy yordam koʻrsatdi. Buni qarangki, 
endi mehnatimiz respublika miqyosida ham 
qadrlanib, Prezidentimiz, davlatimiz eʼtiboriga 
tushibdi.

Bizga qoʻngʻiroq qilib, “poytaxtga borish­
laring kerak”, deyishganida, “Doʻstlik” 
ordeni bilan taqdirlandingiz, degan xabarni 
eshitganimda, toʻgʻrisi, nihoyatda toʻlqinlanib 
ketdim. Koʻrgazmalarda hamisha men bilan 
birga ishtirok etadigan turmush oʻrtogʻimning 
ham koʻzidan yosh chiqib ketdi. 

Axir davlatimiz rahbarining eʼtiboriga 
tushish shunchaki emas-da! Halol mehnat, sabr-
toqatning, albatta, mukofoti bor ekaniga yana bir 
karra ishondik.

va qoʻllab-quvvatlaganliklari uchun samimiy 
minnatdorlik bildirgan.

BMT Oziq-ovqat va qishloq xoʻjaligi 
tashkilotining (FAO) Togʻlar boʻyicha 
hamkorlik guruhi portalida eʼlon qilingan 
maqolada yozilishicha, togʻ turizmi barqaror 
boshqarilsa, mahalliy hamjamiyatlarning 
daromadini oshirish va ularning tabiiy 
resurslari hamda madaniyatini saqlab qolishga 
yordam beradi.

Shu munosabat bilan Xalqaro barqaror 
va yashovchan turizm yili barcha davlatlar, 
BMT tizimi va boshqa tuzilmalar uchun 
sayyohlikning barcha darajalarida, jumladan, 
togʻli hududlarda turizmni rivojlantirish va 
targʻib qilish vositasi sifatida faoliyat yuritish 
hamda barqaror rivojlanishni jadallashtirish 
uchun noyob imkoniyat ekani taʼkidlanadi.

Qayd etilishicha, turizm industriyasi 
(turistik assotsiatsiyalar, kompaniyalar, tur­
operatorlar) vakillari Oʻzbekiston tashabbusini 
iliq kutib olgan.

Barqaror turizmni rivojlantirishga 
ixtisoslashgan “GUAVA”  sayyohlik kom­
paniyalarining yirik tarmogʻi Bosh 
Assambleya rezolyutsiyasining qabul qili­
nishini yuqori baholadi. Agentlik rahbari 
Gabriel Tan oʻz bayonotida turizm sektori 
jahon yalpi ichki mahsulotiga salmoqli 
hissa qoʻshishini, butun dunyo boʻylab 
300 milliondan ortiq kishini ish bilan 
taʼminlashini taʼkidladi. Uning aytishicha, 
sanoat BRM maqsadlariga erishish uchun 
kalit hisoblanadi va turizm sektorini 
oʻzgartirishga qaratilgan saʼy-harakatlar juda 
muhimdir.

“GUAVA Net-Zero” kompaniyasi eko­
tizimidagi global strategik hamkorlari bilan 
birgalikda rezolyutsiyani amalga oshirish va 
turizm orqali Barqaror rivojlanish maqsadlariga 
erishish boʻyicha xalqaro saʼy-harakatlarni 
qoʻllab-quvvatlashga tayyorligini tasdiqladi.

Xalqaro amaliy fanlar universiteti 
professori, mehmonxona biznesida bar­
qarorlikni taʼminlash boʻyicha koʻplab 
maʼruzalar muallifi Villi Legrand ushbu 
muhim rezolyutsiyaning qabul qilinishi bilan 
samimiy tabriklar ekan, mazkur hujjatning 
akademik doira vakillari va taʼlim muassasalari 
talabalari uchun muhim ahamiyati haqida 
toʻxtalib oʻtadi.

“Ushbu yangilik haqiqatan universitetlar 
bitiruvchilari kelajakda bajarishi kerak boʻlgan 
vazifalarni qonuniylashtirishda kuchli turtki 
boʻlib, ayni paytda turizm sanoatining barqaror 
rivojlanishni taʼminlashdagi asosiy rolini 
eʼtirof etadi”, dedi u.

Bosh Assambleya rezolyutsiyasiga koʻra, 
Xalqaro barqaror va yashovchan turizm yilini 
muvofiqlashtirish va amalga oshirish vazifalari 
UNWTO zimmasiga yuklangan boʻlib, u oʻz 
navbatida, Xalqaro yil uchun aniq vazifalarni 
belgilab beruvchi strategik rejalar hamda “Yoʻl 
xarita”larini ishlab chiqadi.

Ushbu rezolyutsiyani amalga oshirish 
boʻyicha UNWTOning tegishli hujjatlari qabul 
qilinishi kutilmoqda. Shuningdek, Xalqaro yil 
munosabati bilan yirik global va mintaqaviy 
forumlar va tematik tadbirlar tashkil etiladi, 
jahonning yetakchi ommaviy axborot vositalarida 
keng koʻlamli axborot kampaniyalari olib 
boriladi, jahon hamjamiyatining xabardorligini 
oshirish va turizm industriyasi institutlarining 
salohiyatini oshirishga qaratilgan turli loyiha 
va dasturlar amalga oshirilishi koʻzda tutilgan. 
Ijtimoiy-iqtisodiy va ekologik farovonlikni 
taʼminlashda turizmning afzalliklarini ochib 
berishga bagʻishlangan ilmiy nashrlar chop 
etiladi.

Milliy, mintaqaviy va global miqyosda 
amalga oshirilgan ishlar natijalariga koʻra, 
UNWTO 2028-yilda Bosh Assambleyaga 
batafsil hisobot taqdim etadi.

“Dunyo” AA
Nyu-York

Bugun odamlarni ish bilan taʼminlash, 
biror-bir faoliyat turiga jalb etishning eng 
samarali yoʻli — ularni kasb-hunarga 
oʻqitish ekani yurtimiz tajribasida yaqqol 
namoyon boʻlmoqda. 

Qayd etish kerakki, oʻtgan qisqa vaqt 
ichida yoshlar, ayniqsa, ishsiz aholi qatlamini 
bu jarayonga jalb qilish, kelgusida oliy 
taʼlimni davom ettirish yoki ettirmasligidan 
qatʼi nazar, ularga asqotadigan biror hunarni 
oʻrgatish, egallagan kasbi boʻyicha boʻsh 
ish oʻrinlari yaratish davlatimiz siyosatining 
ustuvor yoʻnalishlaridan biriga aylandi. 
Bunda nogironligi boʻlgan shaxslarga 
alohida eʼtibor qaratilayotgani diqqatga 
sazovor.

Xususan, “Oʻzbekiston — 2030” stra­
tegiyasini “Yoshlar va biznesni qoʻllab-
quvvatlash yili”da amalga oshirishga oid 
davlat dasturida ham bu masala oʻz aksini 
topgani ahamiyatlidir.

Davlat dasturining 23-maqsadida no­
gironligi boʻlgan shaxslarni qoʻllab-
quvvatlash boʻyicha yangi tizimni 
shakllantirish, ular uchun qulay va maqbul 
muhitni yaratish borasida qator vazifalar 
belgilandi. Xususan, nogironligi boʻlgan 
shaxslarga munosib ish oʻrinlari yaratish 
orqali bandligini taʼminlash, nodavlat 
notijorat tashkilotlarni jalb qilish uchun 
buyurtma loyihalarini amalga oshirish 
shular jumlasidan.

Ijtimoiy xizmat va yordamni mahalla 
darajasida tashkil etish, ehtiyojmand 
toifani aniqlash boʻyicha yangi mezonlar 
ishlab chiqish, nogironligi boʻlgan shaxs­
larga tibbiy xizmat koʻrsatish sifatini 
yanada yaxshilash, bino va inshootlar, 
jamoat transporti, bekat, chorrahalarda 
ular uchun toʻsiqsiz muhit yaratish kabi 
masalalar davlatimiz rahbari raisligida 
joriy yil 20-fevral kuni boʻlib oʻtgan 
videoselektor yigʻilishida ham koʻrib 
chiqilgan edi.

Ahamiyatlisi, yigʻilishda nogironligi 
boʻlgan shaxslarni kasbga oʻqitish, ishga 
joylash va sportga jalb qilish boʻyicha milliy 
tizim yaratilishi qayd etildi. Darhaqiqat, 
bugun nogironligi boʻlsa-da, davlat 
tomonidan yaratib berilgan sharoitlar tufayli 
kasb oʻrganib, yaxshi daromad topayotgan, 
oilasiga, jamiyatga foyda keltirayotganlar 
kam emas.

Inson borki, orzu-umid bilan yashaydi. 
Oʻziga berilgan umrni mazmunli oʻtkazishga 
harakat qiladi, hayot bergan imkoniyatlardan 
toʻlaqonli foydalanishga intiladi. Garchi 
baʼzi imkoniyatlari cheklangan boʻlsa-da. 

Ana shunday yurtdoshlarimizdan 
biri poytaxtimizda istiqomat qilayotgan 
Yoqutxon Normatova. U toʻrt yildan buyon 
qoʻl mehnati orqali bejirim, betakror gul­
dastalar yasash bilan shugʻullanib kelmoqda. 
Uning aytishicha, bu kasb nafaqat hayoti 
mazmuniga, balki doimiy daromad manbaiga 
ham aylanib ulgurgan.

— Inson qachon baxtli boʻladi? Qa­
chonki, uning oʻz oldiga qoʻygan ezgu 
maqsadi boʻlsa, — deydi Y.Normatova. 
— Insonni bekorchilik ado qiladi. Hamma 
boʻlmagʻur narsalar, xususan, kasallik, 
jinoyatchilik va boshqa noxush illatlarning 
asosi ham bekorchilik. Mehnat esa 
umidsizlikning oldini olishga, ertangi kunga 
ishonch bilan boqishga zamin yaratadi. 
Eng muhimi, kunlik daromadingiz boʻladi. 
Davlatimiz rahbarining sohaga qaratayotgan 
eʼtiboridan juda xursandman. Oʻtgan hafta 
oʻtkazilgan videoselektor yigʻilishini koʻrib, 
berilayotgan imkoniyatlardan quvondim. 
Imkoniyati cheklangan shaxslarni qoʻllab-
quvvatlab, dardimizni his qilib, shunga 
munosib yaratib berilayotgan sharoitlardan 
minnatdormiz. 

Oʻzbekiston Nogironligi boʻlgan shaxs­
lar huquqlari toʻgʻrisidagi konvensiyaga 
2021-yilda qoʻshilgan. Mamlakatimizda 
bizga oʻxshagan kishilarni ishga olgan 
korxona va tashkilotlar uchun bir 
qator imtiyozlar berilgan. Lekin koʻp 
muassasalar, koʻchalar va bekatlar im­
koniyati cheklangan shaxslar harakat­
lanishiga moslashmagani uchun qi­
yinchiliklarga duch kelayotgan edik. 

Shu bois, endi nogironligi boʻlgan shaxs­
larni oʻqitish, ishga joylash va sportga jalb 
qilish boʻyicha milliy tizim yaratiladigan 
boʻldi. Shu bilan birga, nogironligi boʻlgan 
shaxslarga ishlash va kasb-hunarga 
oʻqishda toʻsiqsiz muhit yaratish uchun 
ularning “mehnatga layoqatini belgilash” 
amaliyotidan voz kechiladi. Bunda 
nogironlik kasallikka qarab emas, balki 
shaxsning mustaqil harakati, muloqot 
qobiliyati va ijtimoiy hayotdagi ishtirokiga 
qarab belgilanishi juda muhim.

Bugun mamlakatimiz, tom maʼnoda 
ijtimoiy davlatga aylanmoqda. Yoqutxon 
egallagan kasbi orqali nafaqat oilasini 
tebratmoqda, balki oʻzi kabi xotin-qizlarga 
ushbu hunarni oʻrgatib kelmoqda. Bu borada 
olib borilayotgan ishlar esa unga oʻxshagan 
koʻplab yurtdoshlarimizni hayotda yangicha 
umid bilan yashashga ilhomlantiryapti. 

— Ayni paytda yurtimizda bir mil­
lionga yaqin nogironligi boʻlgan shaxslar 
istiqomat qilyapti, — deydi Oʻzbekis­
ton Nogironlar jamiyati raisi Komil 
Abdullayev. — Bu mamlakatimiz aho­
lisining 2-2,3 foizini tashkil etadi. 
Prezidentimiz videoselektor yigʻilishida 
bu boradagi juda muhim vazifalarga 
eʼtibor qaratdi. Jumladan, 2024-yil 
1-iyundan ijtimoiy himoyaga muhtoj 
aholini aniqlash tartibi va ular bilan 
ishlash tizimi oʻzgaradi. Bunda 
ehtiyojmand toifani aniqlash boʻyicha 
mezonlar ishlab chiqiladi va ularning 
aynan qanday yordamga muhtojligi aniq 
belgilab beriladi. Muhtojlarning har biri 
boʻyicha individual ijtimoiy xizmatlar 
dasturi boʻladi.

Maʼlumki, Kambagʻallikni qisqartirish va 
bandlik vazirligi huzurida monomarkazlar 
tashkil etilgan. Bu markazlar talabgorlarni 
40 dan ortiq kasb-hunarga oʻqityapti. 
Nogironligi boʻlgan shaxslar ham aynan shu 
yerda kasb-hunar oʻrganmoqda. Eʼtiborli 
jihati, ular qisqa vaqt — uch oy davomida 
bitta kasbning egasi boʻlib chiqyapti. 

Yana bir yangilik: endilikda mono­
markazlarda nogironligi boʻlgan shaxs­
larning taʼlim olishi uchun qulay muhit va 
infratuzilma yaratilib, ularga stipendiya 
toʻlash tartibi joriy etiladi. Ular yaratgan 
kasanachilik va hunarmandchilik mah­
sulotlarini elektron platforma orqali sotish 
yoʻlga qoʻyiladi.

Shuningdek, xodimlarining 50 foizida 
nogironlik boʻlgan tadbirkorlarga davlat 
buyurtmachilari bilan toʻgʻridan-toʻgʻri 
shartnoma tuzish imkoniyati beriladi. 
Bunday shaxslarni kasbga tayyorlaydigan 4 
ta ixtisoslashgan maktab sanoat tarmoqlariga 
biriktiriladi. 

“Inson qadri uchun” iborasi jamiyatning 
har bir fuqarosiga daxldor va albatta, 
nogironligi boʻlgan shaxslar ham bundan 
mustasno emas. Shunday ekan, ularga qulay 
sharoit yaratish, taʼlim-tarbiya berish, kasb-
hunar oʻrgatish masalasi doimiy eʼtiborda 
boʻlib qolaveradi.

Lutfulla SUVONOV,
“Yangi Oʻzbekiston” muxbiri

GULLAR VODIYSIDA 
UMIDLAR O‘SAR

180 kilometr yoʻl bosishga toʻgʻri kelardi. 
Poyezdda esa Xorazmning sharq tomoni­
dagi Hazorasp koʻprigidan oʻtib kelinardi. 
Yangi koʻprik sabab shu muammolar hal 
boʻldi. 

Prezidentimiz koʻprik ochilishida Qora­
qalpogʻiston xalqi bilan ham uchrashdi. 
Ushbu samimiy muloqot davomida dav­
latimiz rahbarining “Orolboʻyi minta­
qasini, xususan, Qoraqalpogʻiston Res­
publikasini rivojlantirish, avvalo, eko­
logik inqiroz oqibatlarini yumshatib, 
murakkab vaziyatda yashayotgan aho­
limizga qulay sharoitlar yaratish mam­
lakatimiz taraqqiyot strategiyasining 
bosh maqsadlaridan biridir. Ilgari ham 
aytganimdek, Qoraqalpogʻistonning taq­
diri — bu Oʻzbekistonning taqdiri, 
qoraqalpoq xalqining baxti va farovonligi 
— bu butun Oʻzbekiston xalqining baxti 
va farovonligidir. Bugun mana shu ezgu 
maqsadni amalga oshirish yoʻlida yana 
bir ulkan qadam qoʻymoqdamiz”, degan 
samimiy gaplari qalbimiz toʻridan oʻrin 
oldi. Xalqimiz kayfiyatini yanada koʻtardi. 
Ertangi kunga ishonchimiz mustahkamlandi. 

Baʼzan inson qadri nima deb oʻylayman. 
Inson mehnatiga yarasha ragʻbat olsa, 
salohiyatidan yetarlicha foydalanishga 
imkon berilsa. Aynan shu jihatlar orqali u 
ijtimoiy himoyada boʻladi. Iqtisodiy ahvolini 
yaxshilaydi, orzu-istaklarini roʻyobga chi­
qarishga qodir boʻladi. Aslida, insonning 
qadr topgani shu.   

Bundan 7-8 yil avval Qoraqalpogʻistonga 
kelgan kishi hozir Nukus koʻchalaridan 
tortib, olis yangi Moʻynoq massividagi 
oʻzgarishlarni koʻrib hayratlanishi tayin. 
Bularning barchasi inson qadri yoʻlida 
bajarilayotgan amaliy ishlar, islohotlar 
samarasidir.

HALOL MEHNAT, SABR-U 
TOQATNING MUKOFOTI

Kelin boʻlib tushgan xonadonim hunarmandlar oilasi. Bizning oiladan 
esa haykaltarosh, rassomlar yetishib chiqqan. Aka-opalarim singari 
men ham rasm chizishga, yaratuvchanlikka intilar edim. Shu bois, 
qaynonam doʻppi, toʻn tikkanida gul tasvirlarini, qoʻl harakatlarini 
tez ilgʻab olardim. Qisqa muddatda doʻppidoʻzlikni oʻrganib oldim. 
Turmush oʻrtogʻim harbiy boʻlgani uchun turli hududlarga koʻchib 
yashashimizga toʻgʻri keldi. Oʻsha joylarda bolalar bogʻchalarida 
ishlab, suvenir doʻppi, qoʻgʻirchoqlar tikib, bolalarni oʻynatar edim. 
Qoʻlim tobora kelishib, hunarimga mehrim oshib boraverdi.

BMT Bosh Assambleyasi 
tomonidan Oʻzbekiston 
tashabbusi bilan qabul 
qilingan “2027-yil — 
Xalqaro barqaror va 
yashovchan turizm 
yili” rezolyutsiyasi keng 
jamoatchilik, ekspert va 
tahliliy doira vakillari, 
BMTning ixtisoslashgan 
agentliklari va xalqaro 
tashkilotlarning yuqori 
qiziqishiga sabab 
boʻlayotir.

Inson qadri uchun

MUHTOJGA MADAD — EZGU odat
Kuchli ijtimoiy himoya mamlakatimiz siyosatining ustuvor 
yoʻnalishlaridan biri. Bu borada qabul qilingan qonunlar, farmon 
va qarorlar mazkur yoʻnalishdagi ishlarni muvofiqlashtirish, 
muassasa va tashkilotlar vazifalarini aniqlashtirishga xizmat 
qilmoqda.

jaHon turizm sanoatida 
muHim voQelik

Xorijiy ommaviy axborot  vositalari  va  ekspertlar 
“2027-yil — Xalqaro barqaror va yashovchan turizm 

yili” rezolyutsiyasi haqida

Boshlanishi 1-betda



www.yuz.uz yuz.uznews yuz.uz_news yuzyuz_official

3DAVR 
NAFASI

2024-yil 7-mart, 48-sonyuz

YANGI O‘ZBEKISTON
Xususiy sektorda band boʻlgan ayollarga homiladorlik va tugʻish nafaqalarini minimal 

isteʼmol xarajatlari miqdoridan kelib chiqib, byudjet mablagʻlaridan toʻlab berish tartibi 
yoʻlga qoʻyildi. 2022-yilda 3700 dan ortiq ayolga shu turdagi nafaqa pullari toʻlangan boʻlsa, 

2023-yilda 12 ming 140 nafari bu imkoniyatdan bahramand boʻldi. 

“

”

sa’y-harakat-
larimizning barchasi 

mo‘tabar onalarimiz, munis 
ayollarimiz, oqila qizlarimizning 

baxtu iqbolini ko‘zlab qilinmoqda. 
Zero, ayolning baxt-saodatga 

erishishi oilaning, jamiyatning 
katta yutug‘idir. Ayollari baxtli 

elning esa buguni va 
ertasi farovon 

bo‘ladi.

Oila va xotin-qizlar qoʻmitasi raisi Ozoda 
Parpiboyeva bilan suhbatimiz mazkur farmonda 
belgilangan vazifalar ijrosini taʼminlash 
boʻyicha qilinayotgan ishlar, xotin-qizlarni har 
tomonlama qoʻllab-quvvatlash, salomatligini 
asrash, gender tenglikni taʼminlash bilan bogʻliq 
chora-tadbirlarning amaldagi samaralari haqida 
boʻldi. 

— Bugungi fayzli hayotimizni, obod va 
farovon turmush barpo etish yoʻlidagi ezgu 
niyatlarimiz roʻyobini hayotimizning fayz-u 
farishtasi boʻlmish muhtarama ayollarimiz, 
oqila qizlarimizning oila va jamiyatdagi 
faol ishtirokisiz tasavvur etib boʻlmaydi, 
— deydi O.Parpiboyeva. — Shu bois, opa-
singillarimizning oila va jamiyatdagi rolini 
oshirish, islohotlarda faolligini kuchaytirishga 
alohida eʼtibor qaratilmoqda. Keyingi yillarda 
xotin-qizlarning ijtimoiy-siyosiy faolligi hamda 
bandligini oshirish, tadbirkorlik koʻnikmalarini 
shakllantirish, gender tenglikni taʼminlash 
borasida tizimli ishlar qilinyapti.

Jumladan, xotin-qizlarning iqtisodiy, siyosiy 
va ijtimoiy hayotning barcha jabhalarida 
faolligini oshirish boʻyicha 2022-2026-yillardagi 
chora-tadbirlarni oʻz ichiga olgan milliy dastur 
qabul qilindi. Mahallaga va xonadongacha 
kirib boradigan vertikal tizim yaratildi. 
Respublikamizda ilk bor xotin-qizlar haqida 
toʻliq maʼlumotlarni qamrab olgan “Xotin-
qizlar.uz” milliy platformasi, 17 ta yoʻnalish 
va 138 ta maʼlumot bazasini oʻz ichiga olgan 
“Xotin-qizlar balansi” yaratildi. 

Prezidentimiz bu yoʻnalishdagi islohotlarning 
maqsad-mohiyati haqida toʻxtalar ekan,  
“Xotin-qizlar va oila masalasi — bu nafaqat 
bugungi kunimiz, balki ertangi kelajagimizni 
ham belgilab beradigan hal qiluvchi omildir. 
Agar biz mehr-oqibat va sadoqat timsoli, 
xonadonlarimiz farishtasi boʻlgan ayollarga 
bitta yaxshilik qilsak, hech shubhasiz, 
bu oʻnta yaxshilik boʻlib qaytadi”, deya 
taʼkidlagandi.

Darhaqiqat, ayol baxtli boʻlsa, oila va 
jamiyatdagi muhit barqaror boʻladi. Barqarorlik 
bor joyda esa ulkan marralarni koʻzlab yuksakka 
intilish mumkin. Shu maqsadda ijtimoiy 
himoyaga muhtoj xotin-qizlarga koʻmak 
berish, oilaviy sharoitini yaxshilashga alohida 
eʼtibor qaratilyapti. Mahalladagi xotin-qizlar 
faollari tomonidan “xonadonbay” yurish va 
“fuqarobay” yondashuv asosida suhbatlar 
natijasida 15 milliondan ziyod xotin-qizning 
maʼlumoti yangilandi. “Muammolar” moduli 
orqali qariyb 559 mingta muammo aniqlanib, 
asosiy qismi bartaraf etildi. Migratsiyadagi 9,5 
mingdan ortiq xotin-qizning oilalariga yordam 
koʻrsatildi, voyaga yetmagan farzandlari bor 
ayollar migratsiyadan qaytarildi. 

Ogʻir ijtimoiy ahvolga tushib qolgan xotin-
qizlarga ijtimoiy-huquqiy, psixologik yordam 
koʻrsatish, manzilli qoʻllab-quvvatlash boʻyicha 
izchil ish olib borilyapti. Bu borada “Ayollar 
daftari”ni yuritish yoʻlga qoʻyilgani samarasini 
beryapti. 2023-yilda 4-bosqichda ushbu daftarga 
kiritilgan 1 milliondan ziyod ehtiyojmand xotin-
qizning qariyb barchasiga yordam koʻrsatildi. 
Ulardan 423 mingdan ortigʻining bandligi 
taʼminlandi, salkam 49 ming nafariga 448,1 
milliard soʻm kredit ajratildi. 

Bundan tashqari, uy-joyga muhtoj opa-
singillarimizning qariyb 1,5 ming nafari uyli 
boʻldi. 7175 nafariga ijara kompensatsiyasi 
toʻlandi, 6 mingdan ortigʻining uy-joyi taʼmirlab 
berildi. Boquvchisini yoʻqotgan, nogironligi, 
shuningdek, qaramogʻida nogiron farzandlari bor 
512,5 mingdan ziyod xotin-qizga 900 milliard 
soʻmdan ziyod moddiy yordam koʻrsatildi.

Bu roʻyxatni yana uzoq davom ettirish 
mumkin. Muhimi, bunday ezgu ishlar orqali 
qancha xonadonlarga quvonch va shodlik kirdi, 
minglab ayollarning ruhi koʻtarilib, ertangi 
kunga ishonchi mustahkamlandi. 

Xotin-qizlar salomatligini asrash, ona­
lik va bolalikni muhofaza qilish, milliy 
genofondni yaxshilash maqsadida oʻtgan yili 
2,7 milliondan ortiq xotin-qiz tekshiruvdan 
oʻtkazilib, 3190 nafari sogʻlomlashtirishga jalb 
etildi. Xonadonlarda sogʻlom turmush tarziga 
rioya etilishi boʻyicha “Xonadon gigiyenasini 
baholash” elektron platformasi yaratildi. 
Xotin-qizlarni jismoniy tarbiya va sportga 
keng jalb etish maqsadida mehnat jamoalari 
va mahallalarda 30 mingdan ziyod sport 
musobaqasi, haftalik va festivallar oʻtkazildi. 
Oila va xotin-qizlarni qoʻllab-quvvatlash 
maqsadli jamgʻarmasi mablagʻlari hisobidan 
ijtimoiy himoyaga muhtoj 10,5 mingdan ziyod 
xotin-qiz 13 milliard soʻmlik reabilitatsiya 
vositalari bilan taʼminlandi. 2137 nafariga 
jarrohlik amaliyotlari va davolanish xarajatlari 
uchun 35,5 milliard soʻm yoʻnaltirildi. 

Xususiy sektorda band boʻlgan ayollarga 
homiladorlik va tugʻish nafaqalarini minimal 
isteʼmol xarajatlari miqdoridan kelib chiqib, 

budjet mablagʻlaridan toʻlab berish tartibi yoʻlga 
qoʻyildi. 2022-yilda 3700 dan ortiq ayolga 
shu turdagi nafaqa pullari toʻlangan boʻlsa, 
2023-yilda 12 ming 140 nafari bu imkoniyatdan 
bahramand boʻldi. 

— Ayollar oʻrtasida tadbirkorlikni 
rivojlantirish, ularning bandligini taʼminlash 
borasida amalga oshirilayotgan ishlar qanday 
natija beryapti?

— Uddaburonlik, ishbilarmonlik, boriga 
baraka kiritish oʻzbek ayolining oqilaligi va 
donoligini ifoda etuvchi goʻzal sifatlardan. 
Mehridaryo opa-singillarimizning shunday 
goʻzal fazilatlari tufayli oilalarda toʻkinlik, 
mehr-oqibat muhiti barqaror. Bugungi kun 
bunday milliy anʼanalarimiz bardavomligini 
taʼminlash barobarida zamon bilan hamnafas 
qadam tashlashni ham talab etmoqda. Yaʼni 
ayollar nafaqat oila, roʻzgʻor ishlarida, 
balki jamiyatning har bir sohasi, ayniqsa, 
tadbirkorlik yoʻnalishida faol boʻlishi davr 
talabidir.

Bu borada xotin-qizlar uchun imkoniyat va 
imtiyozlar yil sayin kengayib boryapti. Buni 
birgina oʻtgan yili tegishli dasturlar doirasida 187 
ming 599 ayolga 3,223 trillion soʻm kredit, 39 
mingdan ziyodiga 179,1 milliard soʻm subsidiya 
ajratilgani misolida ham koʻrish mumkin.

Ijtimoiy-iqtisodiy sohalardagi faolligini 
qoʻllab-quvvatlash, huquq va imkoniyatlarini 
kengaytirishda har bitta mahallada xotin-qizlar 
faollari hamda aholi bandligini taʼminlash, 
tadbirkorlikni rivojlantirish va kambagʻallikni 
qisqartirishga masʼul hokim yordamchilari 
instituti joriy etilgani ayni muddao boʻldi. 
Hokim yordamchilari tavsiyasiga asosan, 
xotin-qizlarga subsidiya va imtiyozli 
kreditlar ajratish amaliyoti joriy etildi. 

Hududlarda ishlab chiqarish, 
qishloq xoʻjaligi va xizmatlar so­
hasida kasanachilikni yanada 
rivojlantirish orqali ishsiz aholi, 
ayniqsa, xotin-qizlar bandligi­
ni taʼminlash yuzasidan tizim­
li ishlar qilinmoqda. Xusu­
san, fuqarolik-huquqiy shart­
nomalar va pudrat shartno­
masi asosida kasanachilikni 
tashkil etishga ruxsat berildi, 
aynan kichik biznes subyek­
tlarida rivojlantirish uchun 
sharoitlar yaratildi.

Oʻtgan yil ayollar tad­
birkorligini rivojlantirish va 
bandligini taʼminlash borasidagi 
ana shunday keng qamrovli ishlar 
natijasida 405 mingdan ziyod 
xotin-qizning bandligi taʼminlandi. 
Qariyb 210,5 ming nafari kasb-hunar 
va tadbirkorlikka oʻqitildi. Bir qarashda bu 
raqamlar aytishga oson. Lekin masalaga har bir 
raqam ortida bir inson, xotin-qiz taqdiri, demak, 
bir oilaning farovonligi, sogʻlom va barkamol 
avlodni tarbiyalashdek muhim jihatlar turgani 
nuqtayi nazaridan qaraydigan boʻlsak, bu 
muhim jarayon, katta yutuq ekani oʻz-oʻzidan 
anglashiladi.

Davlatimiz rahbarining 2022-yil 21-sen­
tabrdagi “Xotin-qizlar bandligini oshirish va 
salomatligini mustahkamlashga oid qoʻshimcha 
chora-tadbirlar toʻgʻrisida”gi qarori bu ishlarga 
yangicha ruh bagʻishladi. Qaror ijrosi doirasida 
oʻtgan vaqt mobaynida 1,5 mingdan ortiq 
mahallada 981 ta tikuvchilik, 104 ta pazandalik, 
34 ta qandolatchilik, 397 ta fitness va sheyping 

kabi xizmat koʻrsatishga ixtisoslashgan ishlab 
chiqarish va salomatlik markazi faoliyati yoʻlga 
qoʻyildi. Ularda 9,5 mingdan ziyod xotin-
qizning bandligi taʼminlandi, 14 ming 700 
nafarga yaqini esa kasb-hunarga oʻqitildi.

Ushbu natijalarga qaramay, oldimizda 
hali vazifalar ham talaygina. Xususan, xotin-
qizlarni tadbirkorlikka keng jalb etish borasida 
rejalarimiz koʻp. Buning uchun, eng avvalo, 
ularning tadbirkorlik koʻnikmalarini oshirish 
kerak. Tegishli moliya muassasalari bilan 
hamkorlikda qisqa muddatli oʻquv kurslari 
tashkil etilib, ularni muvaffaqiyatli yakunlagan 
xotin-qizlarga imtiyozli shartlarda kreditlar 
ajratiladi. Xotin-qizlar tadbirkorlik markazlarida 

2022-2023-oʻquv yilida 14 ming 110 nafar 
magistrant qizning 153,4 milliard soʻm 
kontrakt toʻlovi toʻlab berildi. Shu davrda 
qariyb 230 ming talaba xotin-qizga foizsiz 
taʼlim kreditlari ajratildi hamda taʼlim kreditlari 
uchun hisoblangan foiz mablagʻlari toʻlab 
berildi. Ijtimoiy himoyaga muhtoj oilalarda 
voyaga yetayotgan qizlar hamda ilk marotaba 
mutaxassisligi boʻyicha kamida besh yil mehnat 
stajiga ega boʻlgan, lekin oliy maʼlumotga ega 
boʻlmagan xotin-qizlar qoʻmita tavsiyanomasi 

asosida oliy taʼlim muassasalariga qoʻshimcha 
davlat granti asosida talabalikka qabul 

qilinmoqda. 
Bunday saʼy-harakatlar, albat­

ta, yoshlarimiz kamolotida muhim 
oʻrin tutmoqda. Bular opa-singil­
larimizning oilada va jamiyatda 
faolligini oshirish, orzu-umidini 
roʻyobga chiqarish, yangila­
nish jarayonlarida oʻz oʻrnini 
keng namoyon etishiga mus­
tahkam zamin yaratdi. Nati­
jada xotin-qizlarning davlat 
va jamoat ishlarida ishtiroki 
kengaymoqda, turli sohalarda 
samarali mehnat qilyapti.

— Gender siyosatining 
samaralariga ham toʻxtalib 

oʻtsangiz.
— Xotin-qizlarning ijtimoiy-

siyosiy faolligini oshirish, dav­
lat boshqaruvidagi ishtirokini 

kengaytirish, ular uchun teng huquq va 
imkoniyatlarni taʼminlash boʻyicha keng 

koʻlamli ishlar amalga oshirilmoqda. Ikkita 
muhim qonun — “Xotin-qizlar va erkaklar uchun 
teng huquq hamda imkoniyatlar kafolatlari 
toʻgʻrisida”gi va “Xotin-qizlarni tazyiq va 
zoʻravonlikdan himoya qilish toʻgʻrisida”gi 
qonunlar qabul qilindi.

Qarorlar qabul qilish jarayonida xotin-
qizlarning ishtiroki sezilarli darajada ortdi. 
Ularning boshqaruv lavozimidagi ulushi 
35 foizga, tadbirkorlikda 37 foizga, siyosiy 
partiyalarda 46 foizga yetdi.

Davlat boshqaruvi akademiyasida rahbar 
xotin-qizlarni tayyorlash boʻyicha alohida 
“Rahbar ayollar maktabi” oʻquv kurslari 
tashkil etilib, har yili kamida 100 nafar xotin-
qiz oʻqitilmoqda. Tuman (shahar) hokimlari 
lavozimida 5 nafar ayol faoliyat yuritmoqda. 

Oliy Majlis Senati kengashi qarori bilan 
ushbu yoʻnalishdagi ishlarni chuqur tahlil va 
targʻib qilish, ilgʻor tajribalarni ommalashtirish, 
xotin-qizlarning huquq va manfaatlarini 
himoyalash, jamiyat hayotida faolligini yanada 
oshirish maqsadida 2020-yildan buyon “Gender 
tenglik faoli” milliy tanlovi oʻtkazib kelinmoqda.

Gender tenglikni taʼminlash borasida 
erishilayotgan yutuqlar xalqaro hamjamiyat 
tomonidan ham eʼtirof etilmoqda. Oʻzbekis­
tonning aynan shu yoʻnalishdagi pozitsiya­
si qator xalqaro reytinglarda bosqichma-
bosqich yaxshilanib bormoqda. Oʻzbekiston 
2022-yildagi Global innovatsion indeksida 
4 pogʻona yuqorilab, 82-oʻrinni (2021-yilda 
86-oʻrin) egalladi. Parlamentda xotin-qizlar 
soni BMTning tavsiyalariga mos darajaga yetdi. 
Ochiq gender maʼlumotlar indeksida esa 69,7 

ball toʻplagan holda jahondagi eng yaxshi 20 ta 
mamlakat safidan joy oldi. 

Yaqinda Jahon bankining “Ayollar, biznes va 
qonun” yillik hisoboti eʼlon qilindi. Hujjat 190 
ta davlat, jumladan, Oʻzbekistonda ayollarning 
ahvolini 10 ta koʻrsatkich: “xavfsizlik”, 
“harakatlanish erkinligi”, “bandlik”, “mehnatga 
haq toʻlash”, “nikoh”, “ota-onalik”, “bolalarni 
parvarishlash”, “tadbirkorlik”, “mulkni boshqarish” 
va “pensiya taʼminoti” boʻyicha baholaydi. Bu 
davrda atigi 18 ta davlat yoki indeksda baholangan 
davlatlarning 10 foizidan kamrogʻi yuqoridagi 
koʻrsatkichlar doirasida ayollarning mavqeini 
yaxshilaydigan huquqiy islohotlarni amalga 
oshirgan. Quvonarlisi, Oʻzbekiston bu jabhada 
eng katta muvaffaqiyatga erishgan beshta davlat 
qatoridan joy oldi. 

— Sir emas, jamiyatimizda xotin-
qizlarning faolligini oshirish borasida 
erishilayotgan ana shunday yutuqlarga 
soya soladigan illatlar ham uchrab turibdi. 
Bu holatlarni bartaraf etish uchun qanday 
choralar koʻrish zarur, deb hisoblaysiz.

— Toʻgʻri, ayollar huquqini himoyalash boʻ­
yicha yutuqlarimiz salmoqli, ammo muammolar 
yoʻq emas. Hayotimizda bot-bot uchrab turadigan 
oilaviy nizolar, ayollar jinoyatchiligi, oilalardagi 
zoʻravonlik, erta unashtiruv, qarindoshlar nikohi 
kabi holatlar bunga misol. 

Oʻtgan yili Fargʻonada Prezidentimiz 
raisligida hududlarda huquqbuzarliklarning 
oldini olish va jinoyatchilikka qarshi kurashish 
borasidagi ustuvor vazifalar yuzasidan boʻlib 
oʻtgan videoselektor yigʻilishida oilaviy nizolar, 
ayollar jinoyatchiligi holatlariga ham eʼtibor 
qaratilgani bejiz emas. Chunki jamiyatda 
barqarorlik muhitiga erishish uchun, avvalo, 
ayollarni qiynayotgan muammolarga yechim 
topish lozim. Shu maqsadda ijtimoiy-maishiy 
muammosi bor oilalar bilan ishlash davlat 
idoralarining birinchi galdagi vazifasi boʻlishi 
kerakligi taʼkidlangan edi. 

Bu borada qoʻmitamiz tomonidan ham keng 
qamrovli ishlar qilinyapti. Ayollar oʻrtasida 
jinoyatchilikni keskin qisqartirish boʻyicha 
“Fargʻona tajribasi” yaratildi. Natijada “Xavfsiz 
oila” tamoyili asosida alohida ish tizimi yoʻlga 
qoʻyildi. 

Adashib turli jinoyatlarga qoʻl urib, profilaktik 
hisobga olingan xotin-qizlar bilan tizimli 
ishlanyapti. 2023-yilda profilaktik hisobda turgan 
qariyb 58,7 ming xotin-qizning 23 ming nafarga 
yaqini moddiy-maʼnaviy, ijtimoiy masalalarda 
amaliy yordam koʻrsatish orqali hisobdan 
chiqarildi. 

Ayollarni reabilitatsiya qilish va moslashtirish 
markazlari hamda “Ijtimoiy maslahatxona”lar 
orqali 2023-yilda ruhiy tushkun holatdagi 
17 mingga yaqin xotin-qizga maslahat va 
tavsiyalar berilib, ijtimoiy yordam koʻrsatildi. 
Oilaviy zoʻravonlikka qarshi muntazam 
targʻibot yurityapmiz. Tazyiq va zoʻravonlikdan 
jabrlangan ayollarga himoya orderi berilyapti. 
Bu ishlar natijasida 2023-yilda 15,5 mingga 
yaqin oila yarashtirildi, qariyb 18,5 mingta 
nizoni bartaraf etishga erishildi.

“Obod va xavfsiz mahalla” tamoyili 
asosida yoʻlga qoʻyilgan yangi tizim asosida 
profilaktika inspektorlari tomonidan xotin-qizlar 
faollariga taqdim etilgan xulosalarning har 

birini “xonadonbay” va “fuqarobay” 
oʻrganish orqali ayollarga turli 

masalalarda koʻmak berildi. 
Joriy yilda davlatimiz rahbari raisligida 

ijtimoiy himoya sohasidagi ustuvor vazifalar 
yuzasidan oʻtkazilgan videoselektor yigʻilishida 

bugungi taraqqiyotimizga toʻsiq boʻlayotgan 
dolzarb masalalar qatorida voyaga yetmagan 
qizlarni unashtirish va yaqin qarindoshlar 
oʻrtasidagi nikoh bilan bogʻliq holatlarning oldini 
olish, oqibatlarini tushuntirish borasidagi ishlar 
lozim darajada olib borilmayotgani oʻrinli tanqid 
qilindi. 

Xalqimiz, ijtimoiy tarmoqlarda faol 
jamoatchiligimiz yaxshi biladi, ayrim ota-onalar 
farzandlari voyaga yetmasdan turib oila qurishiga 
daʼvatchi boʻlib qolmoqda. Mahallalardagi 
faollarimiz, turli komissiyalarimiz ham baʼzan 
erta turmush holatlarining oldini ololmay 
qolyapti. 

Voyaga yetmagan qizlarini unashtirayotgan, 
qarindoshi bilan quda boʻlishni istab, 
farzandlarining kelajagiga bilib-bilmay ziyon 
yetkazayotgan ota-onalar mahalla tizimi bilan 
hisoblashmasligi, oʻzlari bilgancha ish tutishi 
ham, afsuski, mana shunday salbiy holatlarni 
koʻpaytirmoqda. 

Shunday muammolardan biri qarindosh­
lar nikohi. Mutaxassislarning qayd etishicha, 
qarindoshlik nikohida boʻlgan oilalardan 
tugʻilgan bolalarda birinchi avlodda tugʻma 
nuqson va irsiy kasalliklar ayrim hollarda 
kuzatilmasa-da, keyingi avlodlarda mazkur 
kasalliklar namoyon boʻlishi ehtimoli yuqori 
hisoblanadi. Shu bois, koʻpgina mamlakatlarda 
bunday nikohlardan yuzaga kelishi mumkin 
boʻlgan salbiy oqibatlarning oldini olish 
boʻyicha turli normalar belgilangan. Xususan, 
Fransiya va Niderlandiya kabilarda qisman 
taqiqlar mavjud. Unga koʻra, ushbu davlatlarda 
toʻrtinchi darajali qarindoshlar nikohdan 
oʻtishidan oldin belgilangan maxsus genetik 
tahlillarni topshirishi talab etiladi. Yaponiya, 
Pokiston, Turkiya kabilarda esa bu masala 
huquq normalari bilan emas, odat normalari 
koʻrinishida jamiyatga singdirilib borilmoqda.

Biz ham amaldagi qonunchilik hujjatlarini 
bugungi kun talablari va ehtiyojlaridan kelib 
chiqib yanada takomillashtirish borasida 
takliflar ishlab chiqyapmiz. Qonunchilikka 
oʻzgartirish kiritishni talab qiladigan omillar 
va sharoitlarni oʻrganish, uning zaruratini 
aholiga tushuntirish orqali muayyan ijtimoiy 
muhit va sharoitni yaratish, jamiyatimizda bu 
kabi oʻzgarishlar ongli qabul qilinishi uchun 
kompleks chora-tadbirlarni bosqichma-bosqich 
amalga oshirishimiz zarur.

Prezidentimizning 2023-yil 21-dekabrdagi 
“Oila va xotin-qizlar qoʻmitasining faoliyatini 
takomillashtirishga oid qoʻshimcha chora-
tadbirlar toʻgʻrisida”gi farmonida bu yoʻnalishda 
keng qamrovli vazifalar belgilangan. Farmonga 
muvofiq, Oila va xotin-qizlar qoʻmitasining 
boʻysunuvi Kambagʻallikni qisqartirish va bandlik 
vazirligidan Vazirlar Mahkamasiga oʻtkazildi, 
qoʻmita faoliyatining ustuvor yoʻnalishlari 
belgilandi. Ayni paytda ushbu chora-tadbirlarni 
oʻz vaqtida amalga oshirish boʻyicha ish olib 
boryapmiz. 

Albatta, bu saʼy-harakatlarimizning barchasi 
moʻtabar onalarimiz, munis ayollarimiz, 
oqila qizlarimizning baxt-u iqbolini koʻzlab 
qilinmoqda. Zero, ayolning baxt-saodatga 
erishishi oilaning, jamiyatning katta yutugʻidir. 
Ayollari baxtli elning esa buguni va ertasi 
farovon boʻladi.

“Yangi Oʻzbekiston” muxbiri
Bahor XIDIROVA 

suhbatlashdi.

- mart — Xalqaro xotin-qizlar kuni
AYOLLARI BAXTLI YURTNING YO‘LI YORUG‘, 

ISTIQBOLI CHAROG‘ONDIR

oʻqib sertifikat olgan ayollarning loyihalarini 
qisqa muddatda moliyalashtirish choralari 
koʻriladi. 

Oilaviy tadbirkorlikni rivojlantirish dasturlari 
doirasida xotin-qizlarga kreditlar ajratish 
masalasiga ham alohida eʼtibor qaratiladi.

— Xotin-qizlarning taʼlim olishi, ilm-
fan sohasida faoliyat yuritishi uchun ham 
koʻplab imkoniyatlar yaratilyapti. Bular 

opa-singillarimiz hayotida qanday ijobiy 
oʻzgarishga turtki boʻlmoqda?  

— Toʻgʻri aytasiz, oliy taʼlim olish niyatida 
boʻlgan qizlarga yengilliklar yaratish alohida 
eʼtiborda turibdi. Bu ishlar samarasi tufayli 
oliygohlarda oʻqiyotgan xotin-qizlar soni 
bir necha barobar koʻpaydi. Yaʼni bugungi 
kunda oliy taʼlim olayotgan talabalar orasida 
qizlarimizning ulushi 50 foizga yetgani 
tariximizda misli koʻrilmagan natija boʻldi. 

Bunday natijaga erishishda ularning 
har tomonlama qoʻllab-quvvatlanayotgani 
muhim ahamiyat kasb etmoqda. Jumladan, 

Boshlanishi 1-betda

Oʻtgan yili mahalliy ishlab chiqaruvchilar tomonidan 1,6 million tonna bugʻdoy birja 

savdolari orqali barcha tadbirkorlik subyektlariga erkin sotildi. Buning hisobiga 
mahalliy klaster, fermer va dehqon xoʻjaliklari tomonidan qoʻshimcha 30,2 milliard 

soʻm daromad olindi.

www.yuz.uz yuz.uznews yuz.uz_news yuzyuz_official

Xullas, klaster va fermer oʻrtasida paxta 
yetishtirish yuzasidan tuzilayotgan shartnoma har 
ikki tomon manfaatiga toʻla mos kelishi kerak. 
Negaki, fermer oʻz peshona teri bilan yetishtirgan 
hosilini oʻzi istagan narxda sota olmas ekan, qilgan 
xarajatlariga kuyib qolaveradi.

Masalan, 2023-yilda 20 ta klasterda hisob-kitob 
joyida boʻlsa, 122 ta klasterning Qishloq xoʻjaligi 
jamgʻarmasi oldida qarzdorligi bor, 27 ta klaster 
esa fermerlarga 2022-yil paxta hosilidan tegishli 
mablagʻlarni toʻlab bermagan, 6 ta klasterning 
ishlab chiqarish quvvati yoʻq boʻlsa-da, ularga 
imtiyozli kredit ajratilgan.

Oʻtgan yil 23-noyabr kuni Prezidentimiz 
raisligida oʻtkazilgan yigʻilishda klasterlarni tashkil 
etish, ular bilan fermerlar oʻrtasidagi munosabatlar 
boʻyicha yangi tizim joriy qilinishi belgilandi. Endi 
yangi klasterlarga moliyaviy koʻrsatkichlari, ishlab 
chiqarish quvvatlari va texnika taʼminoti boʻyicha 
talablar qoʻyiladi va ochiq tanlov orqali tanlanadi. 
Ular kamida ikki bosqichli qayta ishlashni yoʻlga 
qoʻygan boʻlishi shart. 

Fermerlar bir viloyat ichidagi xohlagan klasteri 
bilan fyuchers shartnomasi tuzishi mumkin. Ular 
ushbu shartnomadan ortgan hosilni birja orqali 
sotishiga ham imkoniyat yaratiladi. Shuningdek, 
kelgusi yil hosili uchun paxta yetishtirishga 60 
foiz boʻnak koʻrinishidagi imtiyozli kreditlar 
toʻgʻridan-toʻgʻri fermerlarga ajratiladi. Klasterlar 
esa yetishtirilgan paxtani sotib olish va terim uchun 
mablagʻ berish orqali moliyalashtiriladi. Chuqur 
qayta ishlashga ham alohida mablagʻ ajratiladi. 
Mutasaddilarga klaster va fermer xoʻjaliklarini 
moliyalashtirishning yangi tartibini yoʻlga qoʻyish, 
ular oʻrtasidagi debitor-kreditor qarzdorlikni hal 
etish boʻyicha topshiriqlar berildi.

Oradan koʻp oʻtmay, 2023-yil 12-dekabr 
kuni davlatimiz rahbari imzolagan “Qishloq 
xoʻjaligida erkin bozor munosabatlarini yanada 
rivojlantirishning qoʻshimcha chora-tadbirlari 
toʻgʻrisida”gi farmonda yigʻilishda ilgari 
surilgan yangi tartib-qoidalar huquqiy jihatdan 
mustahkamlandi. 

— Unga koʻra, 2024-yil hosilidan paxta 
yetishtiruvchi xoʻjalik va klasterlar oʻrtasida paxta 
yetkazib berish boʻyicha fyuchers shartnomalari 
tuproq hosildorligi normativlari doirasida 
Respublika tovar-xomashyo birjasining paxta 
xomashyosi seksiyasida har bir hudud boʻyicha 
alohida oʻtkaziladigan savdolar natijasiga koʻra 

tuzilishi belgilandi,  — deydi qishloq xoʻjaligi 
fanlari doktori, professor Odiljon Ibrohimov.   
— Shu bilan birga, 2024-yil hosilidan paxta 
yetishtirish, uning yigʻim-terimi va xaridini 
Qishloq xoʻjaligini davlat tomonidan qoʻllab-
quvvatlash jamgʻarmasining kredit resurslari 
hisobidan moliyalashtirishning yangi tartibiga 
binoan, fyuchers shartnomasi tuzgan yetishtiruvchi 
va urugʻchilik subyektlariga har yili 1-oktabrdan, 
paxta yetishtirish uchun paxta qiymatining 60 
foizigacha yillik 10 foizda 14 oyga, jumladan, 12 
oylik imtiyozli davr bilan kredit ajratiladi. 

Klasterlarga hosil xaridi boʻyicha yakuniy 
hisob-kitob uchun paxta qiymatining 80 foizigacha 
yillik 10 foizda 10 oyga, jumladan, 6 oylik imtiyozli 
davr va oxirgi 4 oy davomida teng ulushlarda 
qaytarishlari, ijara huquqi mavjud boʻlgan yer 
uchastkasida paxta yetishtirish uchun — hosil 
qiymatining 60 foizigacha yillik 10 foizda 24 oyga, 
jumladan, 18 oylik imtiyozli davr va oxirgi 6 oy 
davomida teng ulushlarda qoplashlari shart qilib 
qoʻyildi. Yigʻim-terim uchun paxta qiymatining 
20 foizigacha yillik 10 foizda 12 oyga, jumladan, 3 
oylik imtiyozli davr va oxirgi 9 oy davomida teng 
ulushlarda qaytarish sharti bilan kredit ajratilishi 
belgilandi. Fyuchers shartnomasiga asosan, 
yetishtiruvchilardan qabul qilingan paxta uchun 
toʻlovlarning 80 foizi paxta qabul qilib olingan 
kundan boshlab 3 ish kunidan kechiktirmasdan, 
qolgan qismi moliya yilining 31-dekabr kunigacha 
amalga oshiriladi.

— Farmonning yana bir muhim jihati, endilikda 
fermer oʻzi yetishtiradigan paxtani birjaga 
joylashtiradi va balandroq narx taklif etgan viloyat 
ichidagi klaster bilan fyuchers shartnomasini tuza 
oladi, — deydi Oliy Majlis Qonunchilik palatasi 
deputati Barno Mirzamova. — Shartnomaning 
boshlangʻich qiymati Nyu-York birjasidagi paxta 
tolasining oxirgi 12 oydagi oʻrtacha narxi asosida 
belgilanishi fermer uchun qulaylik tugʻdiradi. 
Pirovardida fermer oʻzi yetishtirgan hosilni 
xaridorga arzon berib yubormaydi, balki birja 
koʻtargan narxda qimmatroq sotadi. Bu tizim bozor 
iqtisodiyotining paxtachilikda qoʻllaniladigan eng 
zamonaviy usuli sanaladi.

Yana bir eʼtiborli tomoni, fyuchers 
shartnomasidan ortiqcha yetishtirilgan paxta 
xomashyosi yoki undan olinadigan birlamchi 
va ikkilamchi mahsulotlarni fermer xoʻjaliklari 
toʻgʻridan-toʻgʻri bitim tuzgan klasterga yoki birja 

orqali istalgan subyektga sotishi belgilangan. Bu 
ham juda toʻgʻri va adolatli qaror. Chunki fermer 
oilasi, yaqinlari bilan ne mashaqqatlarda yetishtirgan 
hosildan baraka topishi kerak-ku?! Shartnoma oʻz 
yoʻliga, undan ortiqchasini istasa klasterga, istasa 
boshqa subyektga sotish erkinligi berilganining oʻzi 
fermer daromadini oshirishi tayin.

Agar fermer paxta xomashyosini oʻz mab­
lagʻi, jumladan, tijorat kreditlari hisobidan 
yetishtirgan boʻlsa-chi? Bunda paxta xomashyosi 
va undan olinadigan birlamchi hamda ikkilamchi 
mahsulotlarni birjada erkin sotadi. Bu tartib 
unga ham, xomashyoni sotib olayotgan xoʻjalik 
subyektiga ham daromad keltiradi.

Farmonda 2024-yil 1-maygacha joriy 
mavsumdan elektron tarozi orqali qabul qilingan 
paxta va undan ishlab chiqarilgan tolani 
avtomatlashgan majburiy hisobga olish tizimi 
joriy qilinishi, 2024-yil 1-yanvardan klasterlarda 
moliyaviy hisobotning xalqaro standartlari tatbiq 
etilishi, nufuzli xalqaro auditorlik tashkilotlarini 
jalb qilgan holda, ular faoliyati samaradorligi 
va moliyaviy koʻrsatkichlarini mustaqil tashqi 
auditdan oʻtkazish choralari koʻrilishi ham 
belgilandi. Bu talablarning amalga oshirilishi 
ularning moliyaviy ahvolini haqqoniy baholaydi, 
saragini sarakka, puchagini puchakka chiqaradi.

Oz xarajat — 
soz manfaat

Prezidentimiz raisligida shu yil 12-fevral 
kuni qishloq xoʻjaligida ishga solinmagan 
yangi zaxiralarni safarbar etish chora-tadbirlari 
muhokamasi yuzasidan oʻtkazilgan videoselektor 
yigʻilishida yana fermerlar manfaatdorligi 
masalasiga alohida eʼtibor qaratildi. Bugungi 
kunda yangi tartib asosida, paxta xomashyosi birja 

orqali sotilayotgani, Nyu-York birjasida paxta 
narxi oshib borayotgani, gʻallachilikda ham bozor 
munosabatlari hisobiga fermerlarning daromadi 2 
barobar ortgani qayd etildi.

— Agar dehqon va fermerni iqtisodiy 
manfaatdor qilsak, ular davlat mablagʻisiz ham 
ishlay oladigan vaqtlar keladi. Mening maqsadim 
shu, — dedi davlatimiz rahbari.

Manfaatdorlikni yanada oshirish uchun bu yil 
paxtachilikda boʻlgani kabi gʻalla yetishtirishda 
ham imtiyozli kreditni toʻgʻridan-toʻgʻri fermerga 
berish tizimi joriy qilinadi. Bundan tashqari, davlat 
resursi uchun xarid qilingan bugʻdoyni daladan 
tashib kelish va saqlash xarajati ham toʻliq budjet 
hisobidan qoplanadi.

Fermer xoʻjaliklari barqarorligida xarajat 
kamligi ham muhim. Shuning uchun mineral 
oʻgʻitlar tannarxini bu yil 15 foizga kamaytirish, 
ularni birjaga yetarlicha chiqarish, yana 70 ta 
tumanda oʻgʻit omborlari tashkil qilish boʻyicha 
topshiriqlar berildi. Bundan tashqari, mineral 
oʻgʻit sifati va ustamasi alohida nazoratga 
olinadi. Fermerlarga oʻz hisobidan oʻgʻit sotib 
olish boʻyicha qulaylik yaratiladi. Joylardagi 
omborlardan mineral oʻgʻitni tashish uchun 
transportni logistika portalida majburiy roʻyxatdan 
oʻtkazish tartibi bekor qilinadi.

Sohada hisob-kitob intizomi tahlil etilar ekan, 
klasterlarning fermerlar oldidagi qarzdorligi hali 
toʻliq toʻlanmagani aytildi. Binobarin, endi yangi 
tizimga koʻra, oldingi qarzini 1-aprelgacha toʻliq 
toʻlamagan klaster bilan fyuchers shartnomasi 
bekor qilinadi va fermerga paxtani birjada sotishga 
ruxsat beriladi. Maʼlumotni elektron platformaga 
kiritgan va fyuchers shartnoma imzolagan fermerga 
kredit koʻpi bilan uch kun ichida ajratilishi shart 
qilib qoʻyildi.

Kelajak shartnomasi

Aksariyat hollarda fyuchers shartnomalari 
tovarni uzil-kesil xarid qilish yoki sotish 
maqsadida emas, balki kelgusi yilga naqd tovarni 
gʻamlash yoki uni keyinchalik qayta sotish 
hisobidan foyda olish uchun tuziladi. Hali ishlab 
chiqarilmagan tovarning namunalari boʻyicha oldi-
sotdi bitimlarini ham fyuchers, deb atasak boʻladi. 
Erkin bozorda fyuchers to muddati kelguniga qadar 
birjada maklerlar tomonidan koʻp marta qayta 
sotilishi va xarid qilinishi mumkin.

— Endi mahalliy fermer va klasterlar haqiqiy 
bozor munosabatlariga oʻtyapti, paxta xomashyosi 
uchun narxlar esa bozor tamoyillari natijasida 
faqat talab va taklif asosida shakllanyapti, — 
deydi “Oʻzbekiston Respublika tovar-xomashyo 
birjasi” aksiyadorlik jamiyati boshqaruvi 
raisining birinchi oʻrinbosari Zulfiddin Kamolov. 
— Prezidentimizning  2021-yil 17-martdagi 
“Yuqori likvidli va monopol tovarlarni sotish 
jarayonlariga bozor mexanizmlarini joriy etishni 
davom ettirish chora-tadbirlari toʻgʻrisida”gi qarori 
hamda 2021-yil 14-sentabrdagi “Shartnomaviy 

munosabatlarni tubdan takomillashtirish chora-
tadbirlari toʻgʻrisida”gi farmoniga muvofiq, 
Tovar-xomashyo birjalarida fyuchers savdolarini 
oʻtkazish tartibi toʻgʻrisidagi nizom tasdiqlangan. 
Unda fyuchers savdolarini oʻtkazish, tovarlarning 
bozor narxi shakllanishini taʼminlash hamda 
tomonlar oʻrtasida hisob-kitoblarni amalga oshirish 
tartibi, mazkur savdolarda ishtirok etish boʻyicha 
birja aʼzolari va ularning treyderlariga qoʻyiladigan 
talablari belgilangan. Fyuchers shartnomalarini 
tuzish va ijrosi bilan bogʻliq boʻlgan nizolarni 
hal etish yoʻllari koʻrsatib berilgani holda, 
savdolar jarayonida narx manipulyatsiyasiga yoʻl 
qoʻymaslikni nazarda tutadi. Bundan tashqari, 
fyuchers savdolari ishtirokchilari ustidan nazoratni 
amalga oshirish, qonunchilik hujjatlari talablari 
buzilgan holatlarda birja aʼzolariga nisbatan 
choralar koʻrish ham oʻrin olgan.

Ushbu moliyaviy vosita bir qator afzallik­
larga ega. Birinchi navbatda, narxlar oʻzgarishini 
sugʻurtalash boʻlib, bu, ayniqsa, fermerlar uchun 
qulay moliyaviy tayanch hisoblanadi. Ikkinchidan, 
tadbirkorlarga qoʻshimcha daromad sifatida ham 
past, ham yuqori narxlarda daromad keltiradi. 
Bu, oʻz navbatida, narxlarning barqarorlashuviga 
yordam beradi. Natijada ushbu bozor mexanizmi 
tufayli korxonalar oʻz faoliyatini samarali va aniq 
rejalashtirishi, ishlab chiqarishni kengaytirishi 
hamda yangi ish oʻrinlari yaratishi mumkin.

Aytish joizki, bozorda narxlarni barqaror ushlab 
turishning eng samarali usuli bozor vositalari va 
mexanizmlaridan foydalanishdir. Birja savdolari 
esa aynan ushbu  vazifani oʻz zimmasiga oladi. 

Shu nuqtayi nazardan, tovar-xomashyo birjasida 
savdolar shaffoflik tamoyili asosida oʻtkaziladi, 
narxlar faqat talab va taklif asosida shakllanadi. 
Shunga koʻra, 2022-yildan boshlab OʻzRTXBda 
savdolar fyuchers shartnomalari boʻyicha tashkil 
etib kelinyapti. Bu esa tadbirkorlarning tovar 
resurslaridan erkin foydalanish imkoniyati 
kengayishiga, haqiqiy bozor narxlari shakllanishi 
va sogʻlom raqobat rivojlanishiga xizmat qilmoqda.

Oʻtgan yili mahalliy ishlab chiqaruvchilar 
tomonidan 1,6 million tonna bugʻdoy birja savdolari 
orqali barcha tadbirkorlik subyektlariga erkin 
sotildi. Buning hisobiga mahalliy klaster, fermer 
va dehqon xoʻjaliklari tomonidan qoʻshimcha 30,2 
milliard soʻm daromad olindi.

Erishilgan ushbu ijobiy natijalar bozor 
mexanizmini qishloq xoʻjaligining boshqa sohalari, 
jumladan, paxtachilik tarmogʻida ham joriy etish 
uchun ishonchli zamin yaratyapti.

— Prezidentimizning 2023-yil 12-dekabrdagi 
“Qishloq xoʻjaligida erkin bozor munosabatlarini 
yanada rivojlantirishning qoʻshimcha chora-
tadbirlari toʻgʻrisida”gi farmoniga koʻra, paxta 
xomashyosi ilk bor Respublika tovar-xomashyo 
birjasining alohida seksiyasida fyuchers 
shartnomalari asosida sotilishi yoʻlga qoʻyildi, 
— deydi birja bosh makleri Islombek Ibrohimov. 
— Bu, oʻz navbatida, paxta xomashyosi 
narxi shaffoflik va bozor tamoyillari asosida 
shakllanishini taʼminladi. Mazkur bozorda raqobat 
muhiti rivojlanishiga koʻmak berdi. Xususan, 2024-
yil yanvar-fevral oylarida qariyb 28 mingta fermer 
xoʻjaligi tomonidan fyuchers shartnomasi asosida 
1 million 703,3 ming tonna paxta xomashyosi birja 
savdolariga qoʻyildi va ulardan 1 million 700,5 
ming tonnasi, yaʼni 99,8 foizi sotildi.

Oʻtkazilgan birja savdolari natijasiga asosan, 
paxta xomashyosi oʻrtacha narxi mahsulotning 
bir tonnasi uchun 8 million 285 ming soʻmni 
tashkil qildi. Bunda paxta xomashyosining 
birjada shakllangan narxi auksion evaziga uning 
boshlangʻich bahosi (7800,0 ming soʻmni)ga 
nisbatan oʻrtacha 6,2 foizga oʻsdi.

Fyuchers shartnomalaridan ortiq yetishtirilgan 
paxta xomashyosi 2024-yil noyabr oyidan boshlab 
birja savdolari orqali spot shartnomalari asosida 
sotiladi.

Sir emas, bugungi kunda elektr energiyasiga 
ehtiyoj tobora ortib bormoqda. Bu jarayonni 
mutaxassislar turli omillar bilan bogʻlashadi. 
Aholi soni ortishi, amalga oshirilayotgan turli 
yangi loyihalar, tadbirkorlik rivojlanayotgani, 
yirik quvvatli yangi korxonalar ish boshlashi va 
ishlab chiqarish koʻlamining kengayayotgani 
shular jumlasidan. 

Elektr energetikasi iqtisodiyot rivoji, hayot 
sifatini taʼminlaydigan asosiy manba. Shu bois, 
sohada islohotlar muntazamligini taʼminlash, 
yangi loyihalarni ishga tushirish va shu orqali 
elektr energiyasi barqarorligiga erishish muhim 
vazifa hisoblanadi. 

Ayniqsa, quyosh va shamol elektr stansiyalari 
qurilishi Oʻzbekiston energetika tizimida 
haqiqiy inqilob boʻldi, desak yanglishmaymiz. 
Ana shunday yirik loyihalarning 2 tasi aynan 
Navoiy viloyatida ishga tushirildi.

Yurtimizda yilning oʻrtacha 320 kuni quyoshli 
boʻladi. Mutaxassislar maʼlumotiga koʻra, 
mamlakatimizda quyosh stansiyalarini qurish 
orqali 600 milliard kilovatt-soat elektr energiyasi 
ishlab chiqarish mumkin. Bu jami ehtiyojdan 8 
barobar koʻp qayta tiklanuvchi energiya manbai 
olish imkonini beradi.

Karmana tumanidagi qayta tiklanuvchi 
energiya manbalari asosida elektr energiyasini 

FERMER  PAXTASINI  
BIRJADA  SOTADI

QUYOSH VA SHAMOL TUHFASI
viloyatida quvvati 500 MBt 

boʻlgan shamol elektr stansiyasini qurish” 
investitsiya loyihasini amalga oshirish chora-

tadbirlari toʻgʻrisida”gi qarori qabul qilindi.
Ushbu qaror ijrosi doirasida Navoiy 

viloyatining Tomdi tumanida 293 gektar may­
donda Markaziy Osiyodagi eng yirik shamol 
elektr stansiyasini qurish ishlari olib borilmoqda. 
Taʼkidlash joiz, ushbu hudud shamol elektr 
stansiyasi qurish uchun bejiz tanlanmagan. 
Sababi, bu yerda shamol tezligi soniyada 20-
30 metrgacha yetadi. Bu esa tizimning barqaror 
ishlashida muhim ahamiyat kasb etadi.

Mazkur yirik loyiha uchun “Masdar” va 
Xitoyning “Goldvind” kompaniyalari oʻrtasida 
111 ta turbinani yetkazib berish boʻyicha 
shartnoma imzolangan. Shu asosda shamol 
elektr stansiyasi uchun Xitoyning Lanjou 
shahridan turbina va generatorlar maxsus 
transport vositalari yordamida Navoiy viloyatiga 
olib kelindi. Ularning balandligi 97 metr, har bir 
parrakning uzunligi 77 metrni tashkil etadi.

— Bu hudud shamol stansiyasi faoliyati uchun 
juda qulay hisoblanadi. Aslida, vertikal oʻqli 
shamol generatorlari shamol tezligi 2,5 taqsim 
sekund boʻlganda ham ishga tushadi. Bu yerda 
esa shamol tezligi 4 yarim taqsim sekundga teng. 
Birgina shamol turbinasining ogʻirligi 25 tonna 
boʻlib, 4,5 megavatt elektr energiyasi ishlab 
chiqarish quvvatiga ega. Biz ushbu hududga 
mana shunday turbinalardan 111 dona oʻrnatamiz. 
Hozirgi kunda bu ishlar bosqichma-bosqich 
amalga oshirilmoqda, — deydi xitoylik mutaxassis 
Li Chang Chen.

Ushbu shamol elektr stansiyasida 
2023-yilning iyun oyida birinchi shamol 

Navoiy viloyatining Tomdi tumaniga yoʻlingiz tushsa, Qizilqum sahrosi 
kengliklarida shamol izmiga boʻysunib aylanayotgan ulkan parraklarga 
koʻzingiz tushadi. Ushbu manzilga borar ekansiz, yoʻl-yoʻlakay Karmana 
tumanidagi yirik quyosh elektr stansiyasi ham eʼtiboringizni tortishi aniq. 
Bu yirik loyihalar Oʻzbekiston energetika tizimidagi islohotlarni koʻz-koʻz 
qilayotgandek, goʻyo.

ishlab chiqaradigan quyosh elektr stansiyasi 
oʻrtacha 5 ta tumanning ehtiyojini qoplaydi. 
Stansiyada ishlab chiqarilayotgan elektr 
energiyasi yurtimizning barcha hududlarini 
oʻzaro bogʻlovchi yuqori kuchlanishli tarmoqqa 
ulangan.

Quyosh elektr stansiyasi yiliga 252 million 
kilovatt-soat elektr energiyasi ishlab chiqaradi 
va 80 million kub metr tabiiy gazni tejash hamda 
atmosferaga 160 ming tonna issiqxona gazi 
chiqishining oldini oladi. Bu esa, tom maʼnoda, 
Oʻzbekistonning “yashil iqtisodiyot”ga oʻtishiga 
birinchi qadam boʻldi.

Kompleksni ishga tushirishda 110 million 
dollarlik sarmoya oʻzlashtirildi, 300 ming 
quyosh panellari oʻrnatildi va stansiyaning 
quvvati 100 megavattni tashkil etadi. “Nur 
Navoi Solar” deb nomlangan loyiha Birlashgan 
Arab Amirliklarining “Masdar” kompaniyasi 
tomonidan amalga oshirildi.

2023-yilning 27-dekabr kuni Prezidentimiz 
Jizzax, Samarqand, Surxondaryo, Navoiy, 
Buxoro va Qashqadaryo viloyatlarida jami 
2,4 gigavattlik quyosh va shamol elektr 
stansiyalarini foydalanishga topshirish va 
tarmoqqa ulash ishlariga start berdi. Ular 
orasida Tomdi tumanida qurilgan shamol elektr 
stansiyasi ham bor.

2019-yil mart oyida davlatimiz rahbarining 
Birlashgan Arab Amirliklariga rasmiy 
tashrifi doirasida “Abu Dhabi Future Energy 
Company PJSC — Masdar” kompaniyasi bilan 
mamlakatimizda umumiy quvvati 500 MVt 
boʻlgan shamol elektr stansiyasini loyihalash, 
moliyalashtirish, qurish va ekspluatatsiya qilish 
loyihasini birgalikda amalga oshirish boʻyicha 
bitim imzolangan edi. Ushbu bitim asosida 2020-
yil 22-dekabrda Prezidentimizning “Navoiy 

turbinasi oʻrnatilgan boʻlsa, hozir ularning soni 
30 dan oshdi. Mazkur mega loyihaning umumiy 
qiymati 600 million dollar boʻlib, 100 foiz xorijiy 
investitsiya hisobidan amalga oshirilmoqda.  
Shamol elektr stansiyasi qurilishining birinchi 
bosqichi 2023-yil oxirida tarmoqqa ulanishi 
rejalashtirilgan edi va belgilangan vaqtda 
amalga oshirildi. 

Shamol elektr stansiyasi qisqa fursatda 31 
million 181 ming 715 kVt soat elektr energiyasi 
ishlab chiqardi. Buning natijasida 9,4 million 
kubometr gaz tejaldi va atmosferaga 13 ming tonna 
zararli gazlar chiqishining oldi olindi. Maʼlumot 
uchun, ushbu hajmdagi elektr energiyasi 155 ming 
908 ta xonadonning bir oylik isteʼmoliga yetadi.

Taʼkidlash joiz, mazkur stansiyaning nav­
batdagi 200 MVt quvvati 2025-yilda toʻliq 
quvvatda ishga tushiriladi. Shamol elektr 
stansiyasining qurilishi davomida 800 tagacha 
va ishga tushgandan soʻng 30 ta yangi ish oʻrni 
yaratiladi.

Xulosa qilib aytganda, yurtimizda yangi 
energetika tizimini yaratish, bu borada yirik 
loyihalarni amalga oshirish, iqtisodiyot tar- 
moqlari va ijtimoiy sohada energiya 
samaradorligini oshirish, bu jarayonda tejamkor 
va qayta tiklanuvchi manbalardan foydalanishni 
rivojlantirish borasida belgilab berilgan vazifalar 
izchil amalga oshirilyapti.

Gʻolib ABDUSALOMOV,
“Yangi Oʻzbekiston” muxbiri

Yashil energetika 

Yangicha yondashuvlar

“Dehqonning kosasi oqardi” yoxud aksincha “oqarmadi” degan azaliy 
naql bor. Bu uning yil-oʻn ikki oy qilgan mehnati natijasiga qarab 
aytiladi. Paxtachilikda ham natijaning ijobiy tomonga posongi bosishi 
shudgorlash, urugʻ tanlash va ekish, oʻgʻit berish, parvarishlash, 
hosilni yigʻib-terib olish jarayonlaridagi xarajatlarning qoplanishi, 
xomashyoning xarid miqdori kabi jihatlar bilan uzviy bogʻliq. Yana bir 
tomoni, klaster va fermerlar oʻrtasida hisob-kitob intizomida belgilangan 
huquqiy norma, shartnomalarga toʻla rioya etilishi zarur. Aks holda, 
dehqon kosasi yana oqarmay qolaveradi. 

Abdurauf QORJOVOV, 
sharhlovchi

Sanobar SUYAROVA, 
Jizzax viloyati maktabgacha 
va maktab taʼlimi boshqarmasi 
boshligʻi, Oliy Majlis 
Senati aʼzosi

Azimjon DAVRONOV,
filologiya fanlari boʻyicha 
falsafa doktori

Millat fidoyilari

Zamonaviy kadrlarTaʼlim odimlari

Oʻqish davomida zamonaviy 
davlat boshqaruvi usullari, 
strategik rejalashtirish, xal- 
qaro hamkorlik va xalqaro 
standartlarni oʻrgandim. Shu­
ningdek, bir-biridan farq qiluvchi 
madaniyat va millat vakillari 
bilan tanishish, dunyoning turli 
burchaklaridan kelgan talabalar bilan 
muloqot qilish, ularni yangi Oʻzbekistonda 
boʻlayotgan keng koʻlamli islohotlar bilan 
tanishtirish imkoniyatiga ega boʻldim. Yoshlarni qoʻllab-
quvvatlash uchun davlatimiz tomonidan sarflanayotgan 
investitsiyani talaba sifatida tasavvur qilib oʻqishim menga  
bir necha barobar masʼuliyat yukladi.

Universitetdan tashqari hayotda ham faol boʻlish 
xorijdagi taʼlim jarayonining bevosita ajratib boʻlmaydigan 
qismi hisoblanadi. “El-yurt umidi” jamgʻarmasi, 
Oʻzbekistonning Buyuk Britaniyadagi elchixonasi hamda 
Oʻzbekiston yoshlari umumjahon assotsiatsiyasi tomonidan 
tashkil qilingan turli tadbirlarda faol ishtirok etish hamda 
Oʻzbekiston imijini keng targʻib qilishga harakat qildim. 

Boʻsh vaqtlarda oʻzbek yoshlari uchun oʻz 
tajribamdan kelib chiqib, xorijda taʼlim olish, “El-yurt 
umidi” jamgʻarmasi ochiq tanlovi hamda boshqa grant 
va stipendiyalardagi tanlov gʻolibi boʻlish boʻyicha 
seminar-treninglar tashkil qilib kelyapman. Shuningdek, 
“El-yurt umidi” jamgʻarmasi bilan dunyoning nufuzli 

Mamlakatimizda oʻquvchilarga xorijiy tillarni chuqur 
oʻrgatishga alohida eʼtibor qaratilmoqda. Ayni paytda 
viloyatda 1943 nafar chet tili fani oʻqituvchisi boʻlib, 
ularning 904 nafari xalqaro til sertifikatiga ega. Joriy 
oʻquv yilidan har bir tuman va shaharda bittadan maktabda 
ikkinchi xorijiy til oʻqitilishi yoʻlga qoʻyildi. Toʻrt 
maktabda fransuz, olti maktabda nemis, ikki maktabda 
xitoy va bir maktabda koreys tili ikkinchi xorijiy til 
sifatida oʻrgatilmoqda. Shuning samarasida oʻtgan yili 
umumiy oʻrta taʼlim maktablari bitiruvchilarining 543 
nafari xorijiy til sertifikatini qoʻlga kiritdi.

2023-2024-oʻquv yilidan boshlab ayrim umumtaʼlim 
maktablarimizda kasb-hunarga oʻrgatish amaliyoti joriy 
etildi. Ushbu maktablarda hududga mos kasblar va 
tadbirkorlik oʻrgatilmoqda. Bu bilan bitiruvchi yigit-
qizlar mustaqil hayotga muayyan bir kasbni egallagan 
holda kirib kelayotir.

Taʼlim jarayonida zamonaviy yondashuv va ilgʻor 
xorijiy tajribalarni qoʻllash, oʻquvchilarning qiziqishini 
inobatga olgan holda taʼlim berish hamda yuqori sinf 
oʻquvchilarining fanlarga ixtisoslashuvini kengaytirish, 
ularni oliy oʻquv yurtlariga yoʻnaltirish uchun keng im­
koniyat yaratish — davr talabi. 10 ta umumtaʼlim mak­
tabida yuqori sinf oʻquvchilarini ularning qobiliyati va 
tanlovi asosida oʻqitish bilan bu maqsadga erishishni koʻzda 
tutganmiz. Bundan tashqari, 25 ta umumtaʼlim maktabida 
ixtisoslashtirilgan maktablarning oʻqitish metodikasi va 
baholash tizimi joriy etildi. Ushbu maktablarga viloyatda 
mavjud 13 ta ixtisoslashtirilgan maktab biriktirilgan. Joriy 
oʻquv yilida “Zoʻr” (“Klass!”) loyihasi doirasida 5 nafar 

xorijlik mutaxassis umumiy oʻrta taʼlim maktablarida 
oʻquvchilarga saboq bermoqda. Bu oʻquvchilarning xorijiy 
tillarni puxta oʻrganishiga, qiziqishi ortishiga xizmat qiladi.

Maktabgacha taʼlim tashkilotlari faoliyati ham 
takomillashtirilmoqda. Hozir viloyatda 1540 ta MTT mavjud 
boʻlib, ularga 3-7 yoshli bolalarning 76,2 foizi qamrab 
olingan. Davlat MTTlari bilan birga 11 ta xususiy, 1216 ta 
oilaviy va 78 ta davlat-xususiy sheriklik asosida MTTlar 
faoliyat olib boryapti. Bu kelgusida bogʻcha yoshidagi 
bolalar qamrovini yanada oshirish imkoniyatini kengaytiradi.

Maktabgacha va umumiy oʻrta taʼlim muassasalari 
rahbarligiga kadrlarni tanlov asosida ishga qabul qilish 
tizimi joriy etilgani ham ayni muddao boʻldi. 

Oʻz faoliyatini namunali tashkil etgan pedagoglar 
muntazam ragʻbatlantirib borilmoqda. Oʻtgan yili ilgʻor 
tajribali 112 pedagog mehnati eʼtirof etilib, shunday 
ragʻbatga munosib koʻrildi. Ularning har biriga vazir 
jamgʻarmasi hisobidan 9 oy davomida 5 million soʻmdan 
ustama toʻlab berildi.

Prezidentimiz yigʻilishda oldimizga qoʻygan 
vazifalarni amalga oshirish uchun bugundan ishga 
kirishmasak, ertaga kech boʻlishini taʼkidladi. Shu bois, 
viloyat taʼlim tizimida kelgusida qilinadigan ishlar rejasi 
aniq belgilab olindi. 2024-yilda 37 ta taʼlim muassasasida 
qurilish-taʼmirlash va jihozlash ishlari olib boriladi. 
Buning natijasida viloyatda bolalarni maktabgacha 
taʼlim bilan qamrab olish darajasi 78 foizga yetkaziladi. 

Umumiy oʻrta taʼlim muassasalari direktorlari 
menejerlik, oʻqituvchi va oʻquvchilar esa mahalliy hamda 

universitetlaridan biri — men tahsil olgan 
York universiteti oʻrtasida memorandum 

imzolanishiga hissa qoʻshdim.
Memorandum imzolanishi nati­

jasida York universitetida taʼlim 
olgan jamgʻarma stipendiatlari 
uchun toʻlov-kontrakt miq
doridan 25 foiz chegirma bel­
gilandi. Natijada budjet mab­
lagʻlarini iqtisod qilishga erishil­
di. Tahsil olayotgan vaqtimda 
universitetda ilk oʻzbek talabasi 

edim, keyingi yillarda talabalar 
soni bir necha barobar koʻpaydi.

Ayni paytda Oliy taʼlim, fan va 
innovatsiyalar vazirligida boʻlim bosh­

ligʻi lavozimida faoliyat olib boryapman. 
Xorijdagi nufuzli oliy taʼlim muassasasida 

olgan zamonaviy bilim, ilgʻor tajriba hamda 
koʻnikmalarimni oliy taʼlim tizimida qoʻllashga harakat 
qilyapman. Tizimni ilgʻor jahon tajribasi asosida 
takomillashtirish, xalqaro hamkorlikni rivojlantirish, 
xalqaro reytinglarda mahalliy oliy taʼlim muassasalarining 
oʻrnini yaxshilash, xorijiy talabalar hamda professor-
oʻqituvchilarni jalb qilish kabi dolzarb yoʻnalishlarda 
muntazam takliflar ishlab chiqyapman. Bundan tashqari, 
ayni paytda iqtisod fani boʻyicha ilmiy izlanish olib 
boryapman.

Mukammallikning chegarasi yoʻq, oʻzining ustida 
ishlashni toʻxtatgan inson magʻlubiyatga uchraydi. Xorijiy 
tillarni yaxshi oʻrganish, koʻproq kitob oʻqish, yangi va 
zamonaviy bilim olishga intilish hamda oʻz ustida yanada 
koʻproq ishlash kishini yangi orzular, katta maqsadlar sari 
yetaklaydi. Bu maqsadlar yurt obodligi, el farovonligi 
yoʻlidagi intilish va izlanishlarga yoʻl ochadi.

VATAN TARAQQIYOTI YETUK VA BILIMLI 
            YoSHLAR QO‘LIDA

Buyuk Britaniyaning York universitetida davlat boshqaruvi yoʻnalishida taʼlim olganman. U 
yerdagi tahsil hayotimda katta oʻzgarish yasadi, desam adashmayman. Chet elda oʻqish ilmiy 
dunyoqarashimni kengaytirish bilan birga, zamonaviy bilim, ilgʻor xorijiy tajribalarni egallash 
hamda nazariy va amaliy koʻnikmalarni rivojlantirishga zamin yaratdi.

Diyor UMAROV, 
Oliy taʼlim, fan va 

innovatsiyalar vazirligi 
boʻlim boshligʻi

XX asrning 20-yillarida oʻzbek adabi­
yotshunosligi fani tarkibida hamzashunoslik 
degan ilmiy yoʻnalish paydo boʻlgan. Ushbu 
yoʻnalish, oʻz navbatida, bir necha fan boʻyicha 
yangi tarmoqlarni paydo qilgan. Yaʼni adibning 
ijodiy merosi va ijtimoiy-siyosiy faoliyati nafaqat 
adabiyotshunos, balki tilshunos, tarixshunos, 
pedagog, faylasuf, musiqashunos, sanʼatshunos 
(teatrshunos)lar tomonidan oʻrganilgan va 
oʻrganib kelinmoqda.

Hamza 1910-yilda Toshkentga keladi. Jadid 
maktablaridan biriga kirib oʻqiydi va muallimlik 
guvohnomasiga ega boʻladi. Soʻng Qashqar 
darvoza mahallasida “usuli savtiya” maktabini 
ochadi va muallimlik faoliyatini boshlaydi. 
1911-yilda Qoʻqonga ketadi. Shaharning Hojibek 
guzarida yangi usuldagi maktab ochadi va bir 
yilcha faoliyat yuritadi. Shu bilan birga, kambagʻal 
oilalarning bolalarini tekin oʻqitish uchun “Yordam 
jamiyati” tashkil etadi. Jamiyat yordamida katta 
yoshli kishilarni oʻqitish uchun 2-4 oylik kechki 
maktab ham ochadi. Bu haqda Hamza oʻzining 
tarjimayi holida quyidagilarni yozadi:

“1910-yilda Qashqar darvoza mahallasida 
birinchi marta usuli savtiya maktabi ochdim. 
Shu kundan muallimlikka kirishdim. 1911-yilda 

Hoʻqandda ochib, bir yil davom etgandan keyin, 
50 soʻm aqcha toʻplab, Afgʻoniston, Hindiston, 
Makka, Madina, Shom, Bayrut bilan sayohat 
qilib, Istambulgʻa oʻqishgʻa kelgan boʻlsam 
ham, oʻzim qochib borgʻan uchun, otam hamda 
bir rus qizidan uylangʻan oilam yuborgan 
ochulik xatlaridan qoʻrqub, qaytdim”.

1914-yilda Hamza chet el safaridan qaytadi 
va Qoʻqonning Bekvachcha mahallasida 
kambagʻal oilalar farzandlari uchun yangi 
usuldagi “Maktabi dor ul-aytom” (yetim bolalar 
maktabi)ni ochadi. Bu maktabning 1-sinf 
oʻquvchilari uchun “Yengil adabiyot”, 2-sinf 
oʻquvchilari uchun “Oʻqish kitobi”, “Qiroat 
kitobi” darsliklarini yozadi. Ular oʻquvchilar 
yoshiga mos, sodda, tushunarli tilda yozilgan 
edi. Hamzaning mazkur darsliklarga kiritilgan 
sheʼrlari, qiziqarli masal va hikoyalari oʻzbek 
bolalar adabiyotini boshlab beradi. “Maktabi dor 
ul-aytom”ning faoliyati uzoqqa choʻzilmaydi. 
Maktab ochilganiga endi 4 oy boʻlganda shahar 
ichki ishlar boʻlimi tomonidan tintuv qilinadi.

Muassasa faoliyati bolalar uchun xavfli deb 
topiladi va yopib qoʻyiladi. Bu haqda shoir­
ning oʻzi tarjimayi holida bunday yozadi: 
“Margʻilondan yana Hoʻqand kelib, bir qancha 
oʻzimga yaqin kishilar toʻplab, ularning yordami 
bilan yoʻqsul bolalar uchun pulsiz oʻqutush 
maktabi ochdim. 20-30 kundan keyin 15-16 kishi 
bir oygina yordam berdi; oʻzim 4 oycha davom 

ettirgandan keyin uyaz nachalnigi (Medinskiy) 
tomonidan tintuv boʻlub yopildi. Lekin hech 
bir qogʻozlarim qoʻliga tushmagʻani uchun 
qamalmay qutuldim. Hozirda ham shul iona 
varaqalar imzolar bilan saqlanadur”.

Tinib-tinchimagan adib maktab faoliyatini 
saqlab qolishga qanchalik harakat qilmasin, 
baribir yopiladi. Shundan soʻng aholi orasida 
majlislar chaqirib, “Gʻayrat” nomli kutubxona 
tashkil etadi. Bu haqda uning oʻzi tarjimayi 
holida yozadi:

“...Undan soʻng kechki kurs davom ettirub 
yurub, 1915-yilda yana majlis chaqirib, 
kitobxona, qiroatxona kabi masalalarni hal 
qilib, “Gʻayrat” isminda kitobxona ochdirdim. 
Bundin maqsad bugungacha yozilgʻan 
asarlarimi baʼzilarin oʻz sarmoyam bilan 
bosdirgʻan boʻlsam ham, ular maydaroq 
boʻlub, boshqalarin shul kitobxona ismindin 
bosdirish edi. Lekin kitobxonamiz ochilgʻandan 
soʻng 1910-yildan beri menim majlis va 
maktablarimgʻa butun kuchi bilan qarshi 
kelib turgʻan boyvachcha unsurlar kirib qolib, 
asarlarim uyonda tursin, oʻzimni ham surub 
chiqardilar. Hozirda materialim bilan birga 
biluvchi hayot kishilar hammalari deyarlik 
bordur. 1917-yilgʻacha asarlarimni bosdirish, 
asar yozish, gazetaga maqola yozish, loshmon 
voqealari haqida turli majlislar qilish bilan 
davom etdim”.

Hamza “Sadoi Fargʻona” gazetasining 
1914-yil 17-sentabr sonida “Maktabi dor ul-
aytom” haqida maqola eʼlon qiladi. Maqolada 
maktabning nomi, maqsadi va vazifalari haqida 
maʼlumot beradi. Maqolaning kirish qismida 
mana bunday fikrlar bor: “Biz keldik masjid, 
yo madrasa, yo maktabxonalar masalasina. 
Mana, Misrda “Jome ul-azhor”, Istanbulda 
“Sulton Ahmad”, Shomda “Jomei Umaviya” 
yoxud maktablar, Qozonda “Muhammadiya”, 
Orenburgda “Husayniya” va alhosil har bir 
mamlakatda boʻlgʻon har bir madrasa, masjid 
va maktabxonalarni oʻziga maxsus bir ismlari 
vordirki, Gʻarbda, Sharqda oʻlsun qoʻligʻa 
gazeta tutgan kishilardan yuqoridagi maktab 
va madrasalarni koʻrmagʻanlari boʻlsa ham 
eshitmaganlari va unvonini bilmaydurganlari 
kamdir... Mana, bizda bularga qiyosan 
Bekbachcha mahallasidagi maktabimizni “Dor 
ul-aytom” unvoni bilan yurutmakni ijtihod 
etamiz. Demak, “Dor ul-aytom” oʻlmogʻiga bir 
oz sabab yozub oʻtmoqda lozim keldi”.

Maqolaning mazmunidan anglash mumkinki, 
Hamza chet el safarida yurgan kezlarda Misr, 
Istanbul, Shom, Qozon va Orenburg shaharlarida 
chiroyli va mazmunli nomi, samarali oʻqitish 
tizimi bilan mashhur boʻlgan maktablar faoliyati 
bilan yaqindan tanishgan. Hamza har bir 
maktab, u dunyoning qaysi davlatida boʻlmasin, 
oʻzining oʻqitish tizimi, tarbiyalanib kamolga 
erishgan oʻquvchisi bilan mashhurlik maqomini 
ushlab turishini istagan. Ana shunday maktabni 
oʻz yurti — Qoʻqonda ham ochishni orzu qilgan. 
“Maktabi dor ul-aytom”ni ana shu orzu va 
maqsad yoʻlida ochgan desak, toʻgʻri boʻladi.

Yetim va kambagʻal oilalar bolalarini savodli 
qilishga bel bogʻlagan Hamzaning mazkur 

maqolasini tahlil qilar ekanmiz, maktab ishini 
rivojlantirish maqsadida qilingan mana bunday 
mazmundagi targʻibotlarini oʻqiymiz: “Dor ul-
aytom”ga Hoʻqandning har tarafidan oʻlsin 
faqir bolalar shubhasiz qabul qilinadur. Faqat 
daftar, qalamdan boshqa kitoblargʻacha hatto 
maktabdan beriladur... Toki shoyad har bir 
gazetani qoʻligʻa olgʻan islom qardoshlarimiz 
islomiyatlari uygʻonib, iona havasi va 
faqirlarning tarbiya orzusi koʻngillariga tushsa, 
xususan boyon va ahli davlatlarimizni(ng)”.

Hamza ochgan maktabning boshqa jadid 
maktablaridan farqi kambagʻal va yetim 
bolalarga bepul taʼlim berilishi va oʻquv qurollari 
bilan taʼminlanishida edi. Adib shunday ezgu 
maqsadni koʻzlagan va bu ishga oʻttiz, qirq, ellik 
tiyin moddiy yordam bergan kishilarning ism-
familiyasini gazetada eʼlon qilib ragʻbatlantirib 
borgan va bu ragʻbat orqali ularning sonini 
koʻpaytirish umidida boʻlgan.

1914-yil dekabrida “Sadoi Fargʻona” 
gazetasi muharriri Oxundiyning yordami bilan 
Hamza Margʻilonda maktab ochadi. Lekin 
bu maktab ham sakkiz oydan soʻng Skobelev 
(Fargʻona) maorif rahbari tomonidan yopiladi. 
Bu haqda shoir bunday yozadi: “1914-yilning 
oxirlarinda hozirgi “Fargʻona” gazetasining 
muharriri oʻrtoq Oxundiyning gʻayrati bilan 
Margʻilonda maktab ochdim. Sakkizinchi 
oygʻacha bormay, Andreyev ismindagʻi Skobel 
maorif rahbari tomonidan majburiy yopildi. 
Bunga sabab Margʻilonda avvaldin davom etib 
turgan maktab hamda tuzemniy rus maktabi 
muallimi Qudratilla qorining Andreyevga berib 

turgan axboridir...”. Hamza ochgan maktab 
faoliyati vatandoshlar ichidan chiqqan aygʻoqchi 
tomonidan Andreyevga yetkazilgan va natijada 
maktab tugatilgan.

Shunday qilib, Hamza Toshkent, Qoʻqon 
va Margʻilon shaharlarida qayta-qayta maktab 
ochadi. Ular uchun sodda va tushunarli darslik­
lar yaratadi. Biroq maktablarning faoliyati har 
gal uzoqqa choʻzilmaydi. Chor mustamlakasi 
maktab ishiga tish-tirnogʻi bilan qarshilik qiladi. 
Maʼrifatparvarlik faoliyatiga toʻsiqlar qancha 
koʻp boʻlmasin, Hamza umrining oxirigacha 
millat maʼrifati yoʻlida kurashdan charchamadi. 
Uning har bir harakati millatni jaholatdan 
qutqarishga qaratilgan edi.

Xoʻsh, adib hayoti va ijodi yoki pedagogik 
risolalari, oʻqituvchilik faoliyati yangi davr 
uchun qanchalik dolzarb?

Hamza “Yengil adabiyot”, “Oʻqish kitobi”, 
“Qiroat kitobi” kabi 1-2-sinflar uchun yaratgan 
pedagogik risolalarida maktabga borish, kitob 
oʻqish, mukammal bilim olish, mustahkam 
eʼtiqod egasi boʻlish, goʻzal axloq-odob va 
taʼlim-tarbiyani targʻib qildi. Bugun kitob, 
gazeta, jurnal oʻqiydigan odamlar soni kamayib 
ketdi. Millatning madaniyati va maʼnaviyatini 
yuksaltirish uchun kitoblarga qaytishimiz kerak. 
Mana, nima uchun jadidlar yaratgan gʻoyalar, 
asarlar dolzarb.

Adib “Maktabi dor ul-aytom” maqolasida 
maktabga munosib nom qoʻyish haqida fikr 
yuritgan. U ilgari surgan masalani bugun nafaqat 
maktab, boshqa tashkilot va muassasalar nomiga 
qiyos qilsak, izohga ehtiyoj qolmaydi.

Hamza milliy uygʻonish davri oʻzbek adabiyotining asoschilaridan. U 
buyuk maʼrifatparvarlar — Isʼhoqxon Ibrat, Mahmudxoʻja Behbudiy, 
Abdulla Avloniy, Muhammadsharif Soʻfizoda, Abdurauf Fitrat, 
Abdulla Qodiriy, Abdulhamid Choʻlpon qatorida salmoqli oʻringa ega 
adibdir. Bu yil Hamza Hakimzoda Niyoziy tavalludiga 135 yil toʻldi.

YETIM BOLALAR MAKTABI 
  nega yopilgan?

Hamza Hakimzoda Niyoziyning 
maʼrifatparvarlik harakati

OʻZ USTIDA ISHLASHDAN 
TOʻXTAMOQ MAGʻLUBLIKDIR

xalqaro ommaviy ochiq onlayn (“Yosh dasturchi” code.org), 
“Bir million dasturchi” kurslarida oʻqitiladi. 2024-yilda 
respublika mablagʻlari hisobidan 70 ta umumtaʼlim 
maktabiga 1190 ta, mahalliy budjet mablagʻlari hisobidan 
35 ta maktabga 595 dona zamonaviy kompyuter vositalari 
yetkazib berish belgilangan. 

2024-2025-oʻquv yilida Prezident va ixtisos­
lashtirilgan maktablarning oʻqitish va baholash tizimi 
joriy etilgan 25 ta maktabning har biriga 3 tadan taʼlim 
muassasasi biriktirilib, yangi tizim qamrovini kengayti-
rish choralari koʻriladi. Maktabgacha va maktab taʼlim 
yoʻnalishida malaka oshirish tizimi muvofiqlashtirilib, 
oʻqituvchilar malakasini tabaqalashgan holda oshirish 
tizimi joriy etiladi. Pedagoglarga malaka toifasi 
berishning yangi tizimi yoʻlga qoʻyiladi. 

Bugungi kunda yosh avlodni vatanparvarlik ruhida 
kamol toptirish — dolzarb vazifa. Vatanparvarlik esa 
oila va maktabdan shakllanadi. Oʻquvchilar ongida 
maʼnaviy immunitetni mustahkamlash maqsadida buyuk 
ajdodlarimizning boy ilmiy-maʼnaviy merosini chuqur 
oʻrganish, harbiy vatanparvarlik hamda buyuk ajdodlar 
jasoratini targʻib etishga qaratilgan maʼnaviy-maʼrifiy 
tadbirlar muntazam oʻtkazib boriladi. Barcha davlat 
umumtaʼlim maktablarida “Vatan tayanchi” otryadi 
tashkil etiladi.

Bosqichma-bosqich va uzoqni koʻzlab olib bori­
layotgan bunday ishlar taʼlim sifati va samaradorligini 
oshirish bilan birga, Uchinchi Renessansga mustahkam 
poydevor yaratishga xizmat qilishi shubhasiz.

Boshlanishi 1-betda

U borliqni uygʻotguvchi ayni bahorning avvalida tavallud topgan. Shu kunlarda xotirasi 
hurmati, bosib oʻtgan hayot yoʻli kitobini varaqlashga jazm qildim. 

Uning qatlaridan Lolaxon xuddi hayot paytidagidek odamlar istiqboliga 
peshvoz chiqayotganday!

Xadichaxon KARIMOVA,
Oʻzbekiston Jurnalistlar 
uyushmasi aʼzosi

Xotira uyg‘onsa go‘zal

U
Fargʻonaning 

oq roʻmolli Lolasi. 
Halol va fidoyi mehnat, shu aziz 

Vatanga, onajon xalqimizga 
sadoqat, samimiyat va kamtarlik 
uni yuksak maqomlarga koʻtardi: 
Oʻzbekiston Qahramoni, senator, 
jamoat arbobi... sanab, adogʻiga 
yetib boʻlmasdek. Mana shunday 

martabalarni hadya etgan 
mehnatga qulluq.

Fargʻonaning oq roʻmolli Lolasi. Halol 
va fidoyi mehnat, shu aziz Vatanga, onajon 
xalqimizga sadoqat, samimiyat va kamtarlik 
uni yuksak maqomlarga koʻtardi: Oʻzbekiston 
Qahramoni, senator, jamoat arbobi... sanab, 
adogʻiga yetib boʻlmasdek. Mana shunday 
martabalarni hadya etgan mehnatga qulluq.

U borliqni uygʻotguvchi ayni bahorning 
avvalida tavallud topgan. Shu kunlarda 
xotirasi hurmati, bosib oʻtgan hayot yoʻli 
kitobini varaqlashga jazm qildim. Uning 
qatlaridan Lolaxon xuddi hayot paytidagidek 
odamlar istiqboliga peshvoz chiqayotganday!

...Kechagi iliq havodan asar ham yoʻq. Erta 
bahorning izgʻigan shamoli bor boʻlsin-da, hali 
barg yozib ulgurmagan tutlar, xiyol yashillikka 
oʻralayotgan tollar ham choʻlning chiyillagan 
ovozidan zada boʻlayotganday. Yam-yashil 
bugʻdoyzorlar mavjlanayotgan koʻldagi qayiq 
misol toʻlgʻonadi. Yaydoq dalada yer tekis­
layotgan traktorning guldurosini shamol 
goh olislarga olib qochsa, goh shundoqqina 
oldingizga eltib tashlaydi. Paykal boshiga yetgan 
greyderchilarga nimanidir kuyinib uqtirayotgan 
ayolning qoʻl telefoni jiringladi chogʻi, uni 
qulogʻiga tutganicha traktordan olisladi.

— Yoʻq, hozir borolmayman, — deydi 
u bir oz tajang ohangda qatʼiyat bilan. — 
Ishning ustida boʻlmasam, koʻnglim xotirjam 
tortmasligini bilasiz-ku. Yoʻqligimda arzi­
magan kamchilik chiqsa, marom buziladi. 
Ishlarni tugatib olay, keyin barcha top­
shiriqlarni bajarishga harakat qilaman.

Suhbat tugab-tugamay, yana kimdir 
yoʻqladi.

— Labbay, eshitaman. Ha, ha, urugʻlikni 
olib kelib qoʻyganmiz. Eng maqbul muddatda 
ekib olish choralarini koʻryapmiz. Xudo 
xohlasa, hammasi yaxshi boʻladi.

Velosipedda shoshib kelgan yigit opaga 
uchraydi:

— Shiyponga oʻtarkansiz, fermer xoʻja­
ligiga qoʻshib berilgan yerlarning holatini 
koʻrgani kelishibdi.

— Rahmat, ularni kutayotgan edim, — 
deya ariq hatlab, “Damas”iga oʻtirgancha yer 
tekislayotgan yigitlarga yuzlandi:

— Boʻshashmanglar, bir yoʻla yonilgʻini 
ham hal qilib kelaman. Ertadan ekishni 
boshlaymiz...

Koʻz ilgʻamas kengliklarda hosilga 
kirayotgan bugʻdoy bir yomgʻirdan soʻng 
toʻq yashillikka burkanganida zang kasalligi 
hujum qilib qoldi. Lolaxonning har narsaga 
koʻzyosh toʻkadigan odati yoʻq. Ammo bu 
yerda zahmatli mehnat qilgan erkaklarning 
ham koʻziga yosh qalqdi. “Nahotki, shuncha 
hosilni boy berdik”, deyishardi alam bilan.

— Hoy, yaxshilar, sizlarga nima boʻldi? 
Hozir obidiyda qilib oʻtiradigan vaqt emas. 

Bir lahzani ham boy bermay, zangga qarshi 
kurash boshlaymiz. Kechasi ham uyqu yoʻq, 
suspenziya sepamiz. Tushkunlikka tushmay, 
hamjihat boʻlib ishlaymiz. Bu — elning rizqi, 
harakat qilsak, barakasini koʻramiz.

Uning gapi barchaga dalda boʻldi. Tinimsiz 
mehnatdan soʻng zang chekindi. Gektarlab yer 
yashillikka burkandi, boshoqlar donga toʻldi...

Bular nafaqat siz-u biz, balki tinib-
tinchimas, oʻn erkakning oʻrnini bosgulik 
shashtu shijoatli, suratiyu siyratida dehqoncha 
vallomatlik manaman deb turgan yer 
farzandining kundalik hayotidan baʼzi lavha, 
xolos.

Favqulodda vaziyatlardan shunday qatʼiyat 
va iroda bilan chiqib ketgan holatlar koʻp 
boʻlgan uning hayotida. Boʻy-bastida ajib 
salobat, yuz-koʻzida ona zaminning oʻzidek 
sokinlik aks etgan mushfiq ayolni uchratganda 
jismu jonida Toʻmaris matonatini tuygandek 
boʻlardik...

U bolaligidan dalaga, texnikaga oshufta 
boʻldi. Boshqalarga oʻxshab qoʻgʻirchoq 
oʻynamadi, durkun paytida koʻzguga qarab, 
oʻziga oro bermadi. Oʻquvchilik davridan 
traktor boshqarishga, mototsikl haydashga 
ishqiboz boʻldi.

Urush koʻrgan Neʼmatjon aka avval 
traktorchi, keyinroq xoʻjalikda mexanik, 
injener boʻlib ishlamaganmi, “oʻgʻilbola” 
qizining texnikaga ishqibozligiga qarshilik 
qilmadi. Naima ayaning “Temirga ish­
qibozlik qiz bolaga xos emas-da. Kela­
yotgan sovchilarning oldida mototsikl 
tarillatadimi?” degan eʼtiroziga javoban:

— Bu balki Yaratganning yuqtirganidir, 
qayerdan bilamiz, onasi. Qoʻyaver, har kim 
qiziqqan kasbiga erishsagina murodiga yetadi. 
Peshonasiga yozganini senu men oʻzgartira 
olmaymiz-da. Bundan koʻra, uni qoʻllab-
quvvatlaganimiz yaxshi, dedi.

Shunday ham boʻldi. Gapiga hamisha ega 
chiqadigan, haqiqat yoʻlida hech narsadan 
tap tortmaydigan otaning sakkiz farzandi 
hammasi mehnatkash, ammo ikkinchisi xuddi 
oʻzidek mehnat-u mashaqqatning koʻziga tik 
boqadigan chiqdi.

Lolaxon maktabni bitirib, texnika bilim 
yurtida, keyinroq Toshkentdagi industriya 
texnikumida oʻqib, mexanik mutaxassisligini 
egalladi. Oltiariqdagi bilim yurtida yoshlarga 
traktorchilik kasbi koʻnikmasini berib yurgan 
paytda jamoa xoʻjaligiga traktorchilikka ishga 
taklif qilishdi.

— Oʻshanda boʻlim boshqaruvchisiga 
avval traktorni koʻrishim kerakligini aytdim, 

— deya xotirlagandi Lolaxon. — Koʻrdik. 
Texnika ancha nosoz edi. Takliflarimni 
aytdim. Dadam boʻlimda mexanik boʻlib 
ishlardi. Kechqurun uyga qaytgach, men ayt­
gan traktorni sozlab qoʻyganini, ertadan ish 
boshlayverishim mumkinligini, oʻzi nazorat 
qilib turishini aytdi...

Oʻsha damlardan keyin Fargʻonaning 
Lolasi ne-ne sinoat-u mashaqqatga 
duch kelmadi. Ammo hech qachon 
“voh” demadi. Chunki bunday deyish 
uning tabiatiga yot edi. Ishlayman, 
deganga qishloq xoʻjaligida bekorchi 
kunning oʻzi yoʻq. Ayol boshi bilan yer 

oʻzlashtirish, tekislash, chigit ekish, 
qator oralariga ishlov berish, mashinada 
paxta terish, kombayn boshqarish, 
pichan yanchish bilan bogʻliq barcha 
ishni uddaladi.

Donishmand xalqimizning “yuk koʻtargan 
yuzaga chiqadi” degan hikmati bejiz emas-
da. Yosh Lolaning shijoati, uddaburonligi tez 
orada el ogʻizga tushdi. Odamlarning talabi 
bilan avval brigadirlikka, keyin esa boʻlim 
boshqaruvchiligiga tavsiya qilindi. U bu 
masʼuliyatni ham qoyilmaqom qilib ado etdi.

Oʻsha kezlarda chakalakzor boʻlib yotgan 
qarovsiz yerni ekin maydoniga qoʻshishga 
alohida eʼtibor berilgandi. Bu yumushning 
uddasidan chiqishga manaman deganlarning 

Bunday kezlarda Lolaxon 
haftalab etik yechmadi. 
Ayol boʻlib oynaga bir bo­
qishni ham unutdi. Hech 
qachon nolimadi, ortidan 
ergashayotgan, unga isho­
nayotgan va suyanayotgan 
odamlarni maqsad sari 
yetaklay bildi. Chinakam 
dehqon uchun yerga hayot 

baxsh etishdan ham sharafliroq 
ish bormi?!

“Paxta ishi”, “oʻzbek ishi” 
nomi bilan ataluvchi zugʻumning 

achchiq izgʻirini Lolaxonning qalbini 
ham bir muzlatib oʻtgan. Oʻshanda 

Moskovdan kelgan tergovchi “Paxtakor” 
sovxozi direktori Habibullo Yusupov 
boʻyniga suv nasos stansiyasini qurib berish 
uchun Lola Murotovadan pora olganlik aybini 
qoʻyishga urindi, biroq haq gapni aytishdan 
toymagan yigirma sakkiz yoshli qizning 
qoʻrqmasligidan choʻchidi chogʻi, niyatiga 
yetolmadi. Axir oʻsha davrda qiynoq ostida 
soxta guvohlik berganlar tufayli qanchadan-
qancha aybsiz aybdorlar panjara ortiga ravona 
boʻlmaganmi?!

Zuvalasiga shijoat qoʻshib qorilgan, 
fidoyi mehnatning qozonida qaynagan, 
iqtisodiy-siyosiy bilimi, soʻzamolligi oʻziga 
yetarli Lolaxonga ishonadiganlar qancha 
boʻlsa, suyanadiganlar ham kam emasdi. 
Bu orada u deputatlikka saylandi. Shirkatlar 
tashkil etilganda endi mingga yaqin aʼzosi 
bor xoʻjalik aʼzolari oʻzlariga yetakchilikka 
Lolaxonni tanlab, adashmaganlari gʻalvir 
suvdan koʻtarilganda namoyon boʻlgandi.

Oʻshanda Markaziy Fargʻona qoʻriq­
laridagi har bir qarichi oʻziga tanish boʻlgan 
700 gektar gʻallazordan 47 sentnerdan don, 
710 gektar maydonning har gektaridan esa 
33 sentnerdan paxta hosili olishgandi (bu 
2005-yilda qoʻriq sharoiti uchun eng yuqori 
natija boʻlgan).

Qishloq xoʻjaligidagi islohotlar taqozosi 
bilan boshlangan fermerlik harakatiga 
Lolaxon birinchilar qatori qoʻshildi. “Nihoyat, 
bizda ham yer haqiqiy egasiga topshirilar 
ekan-da”, dedi u oʻshanda.

— Ota-bobolarimiz bir kaftgina yer­
ga egalik qilolmay armon bilan oʻtib 
ketishdi, — degandi Lolaxon daladagi uch­
rashuvlarimizdan birida. — Mana shu 
dalalarning bari bugun fermerlar ixtiyorida. 
Yerining taomilini bilgan, dardiga darmon 
izlaydigan dehqonni hech qachon quruq 
qoldirmaydi, aldamaydi. Adolatparvarlikni 
aslida ona zamindan oʻrganishimiz kerak, 
berganga beradi, yer ham tirik jon axir.

Uning aytishicha, mineral oʻgʻitlardan 
palapartish foydalanish oqibatida tuproq 
tarkibida nitrat kimyoviy moddasi koʻpayib 
ketgani hosildorlikka jiddiy zarar yetkazdi, 
paxtaning pishishini kechiktirib yubordi, 
hosildorlik kamaydi. Dekabrgacha ham 
tuplarda ochilmagan koʻsaklar qolib ketdi. 
Lolaxon esa ekinlar parvarishida mahalliy 
oʻgʻitga zoʻr berdi. Hozir ham izdoshlari 
bunga amal qiladi. Gʻalladan boʻshagan 
kam hosilli maydonlarga suli urugʻi sepib, 
aprelning boshlarigacha oʻstirib, soʻng 
haydab, tuproqqa aralashtirib yuborishadi. Bu 
koʻk massa yerga yaxshigina ozuqa boʻlish 
bilan birga, chigit unib chiqquncha namlikni 

saqlab, niholning baravj rivojlanishini 
taʼminlar ekan. Yangilikka intilish, izlanish 
ortidan erishilgan tajriba bugun ham qoʻllab 
kelinyapti.

Ayni gʻalla oʻrim-yigʻimi paytida el 
rizqidan marjon taqqan tillarang bugʻdoyzor 
boshida qilgan suhbatimiz chogʻida 
Lolaxonning aytgan gaplari koʻnglim kitobiga 
muhrlanib, har varaqlaganimda, hayratimni 
oshiraveradi: 

— Baʼzan mehnatga berilib, turmush 
qurishni ham unutdingiz, deb qolishadi, 
— degandi qoʻlidagi boshoqqa boqib. — 
Taqdirim shunday kechganidan nolimayman. 
Mehnatning ortidan kam boʻlmadim. Meni 
elga qoʻshgan ota-onamdan qanchalar qarzdor 
va minnatdor boʻlsam, farzandidek tutib, 
bagʻrimni toʻldirgan opam, hamisha yonimda 
boʻlgan hamkasblarim, yelkadoshlarimdan 
bir jihatdan qarzdor va minnatdorman. Meni 
Lola Murotova qilib, yurtga tanitgan shu 
mehnatkash, toʻpori, soddadil, yer ochib, urugʻ 
sochib, hosil olib suyunganimda suyungan 
suyanchiqlarim shular. Yoshi ulugʻlarini ota-
onamdek, qolganlarini jigarlarimdek yaxshi 
koʻraman. Yolgʻiz otning changi chiqarmidi?! 
Koʻksimdagi nishonlarim ularniki ham. 
Yelkadoshlarimning qay birini aytay?! Ularning 
barchasini tilga olgim keladi. Milliarder 
fermer darajasiga shular tufayli erishdik-da. 
Ularning 17 farzandiga uyimga aylanib qolgan 
dala shiyponimizda toʻy qilib berganimda 
koʻngillari qanchalar koʻtarilganini koʻrib, 
oʻzimning ham umrimga umr qoʻshildi-da. 
Odamlarning koʻnglini olmoq, rozi qilmoqdan 
ham ulugʻroq savob bor ekanmi!..

Lolaxonning jamoasi milliarderlar xoʻja­
ligiga aylanishida ularning mehnati katta. Axir 
426 gektar maydonda dehqonchilik qilish, 
yaxshi daromad olib, birini ikki qilishning 
oʻzi boʻlarkanmi?!

Respublika ayollarining katta anjumanida 
ishtirok etayotgan fargʻonaliklar oldiga kelgan 
ushoqqina ayol “Men qashqadaryolikman, 
imkoni boʻlsa, Lola opamning duosini 
olsam, bizga ham u kishining yoʻlini bersin”, 
degandi. Oʻshanda Lolaxon tabiatiga monand 
samimiyat bilan koʻzi pirpirab turgan yosh 
fermerni bagʻriga bosib, unga oq yoʻl tilab, 
duo qilgandi.

Koʻngli ham oq roʻmoliday oppoq ayolning 
mehnati davlat miqyosida eʼtirof etilganlar 
orasidan ham koʻzga yaqqol tashlanib turardi. 
Qaddi-basti oʻziga yarashgan, vazmin, 
dehqonchilikning chinakam bilimdoni, 
chertib-chertib, har bir soʻzni xuddi voizlardek 
oʻrniga qoʻyib soʻzlaydigan Fargʻonaning 
Lolasi edi! Oʻsha pallada koʻnglidan nimalar 
kechgan ekan-a?

Ufqi keng, mehnat-u mashaqqati ortidan 
xazinalar sandigʻiga aylangan, bir kun 
koʻrmasa sogʻinadigan dalasini, chor atrofi 
gulu chamanlarga burkangan, Markaziy 
Fargʻona choʻllarining qoq markazida el-yurt 
ishqida beorom kunlari-yu bedor tunlariga 
guvoh boʻlgan, katta-kichik mehmonlar, 
hatto xorijlik sayyohlarni kutgan, bir piyola 
choy tutgan qutlugʻ maskani — muhtasham 
shiypon hanuz uni yodga soladi. Yuragining 
har zarbida Vatan ishqi gupillab urib turgan 
oq roʻmolli Fargʻonaning Lolasi siymosida 
oʻzbekning, Oʻzbekistonning fidoyi dehqon 
qizi timsoli hamisha koʻrk-salobat berib 
turgandek boʻlaveradi...

Umr deganlari shu ekan-da. Vaqti kelib, Lolaxon haqida xotira 
bitaman, deb yetti uxlab tushimga ham kirmagan. Taniganimdan 
buyon ona zamin bilan tillashib, dillashib, sirlashgan, qoʻriq 
bagʻrini rizq-roʻz manbaiga aylantirish yoʻlidagi mashaqqatli 
mehnatda toblangan jismida alpqomat yigitlarning shiddati, 
gʻayrati, ruhiyatida esa jurʼati, himmati bor edi-da oʻziyam. 
Dehqonchasiga samimiy tabassum oʻynagan chehrasi har qanday 
suhbatdoshni rom etardi. Kim bilan muloqotga kirishmasin, 
Lolaxon hammaning dilidagini topib gapira olardi. Uning 
donishmandona bu salohiyatiga barchamiz birday havas qilardik.

ham yuragi dov bermasdi, ammo Lolaxon 
jazm etdi. Uchmaqumlarni surib, oʻrniga 
unumdor tuproq yotqizish maqsadida oʻzi 
buldozer boshqardi. Echkiemarlar, polvon 
yigitlarning bilagiday keladigan ilonlar 
manzil topgan ovloq yerlarni oʻzlashtirish 
uchun oʻzida kuch topdi, boshqalarni ham 
shunga ruhlantirdi. Lolaxonning shashtiga 
qoyil qolgan oʻsha davrdagi rahbarlari uni 
har jihatdan qoʻllab-quvvatladi. Choʻl yerga 
suv olib kelish borasidagi taklifiga koʻra, 
“Lolanasos” nomli yangi inshoot qurilib, 
ishga tushirildi. Shamol yoʻlini toʻsish uchun 
ihota oʻsimliklar ekildi.

Farg‘onaning 
lolasi

O‘zbekiston Qahramoni, Oltiariq tumanidagi 
“Nurli obod” fermer xo‘jaligi rahbari Lola Murotova 

hayot bo‘lganida bu yil 66 bahorni qarshi olardi.

Lolaxon maktabni 
bitirib, texnika bilim 

yurtida, 
keyinroq Toshkentdagi 
industriya texnikumida 

o‘qib, mexanik 
mutaxassisligini 

egalladi. Oltiariqdagi 
bilim yurtida yoshlarga 

traktorchilik kasbi 
ko‘nikmasini berib 

yurgan paytda 
jamoa xo‘jaligiga 

traktorchilikka ishga 
taklif qilishdi.


